
E përditshme e pavarur 
Viti XVIII, nr. 5627
E martë, 13 nëntor 2018
çmimi 0.40 �

www.epokaere.com
Na ndiqni edhe në:

facebook.com
Gazeta "Epoka e re"

SIGMA INTERALBANIAN VIENNA INSURANCE GROUP SH.A
DEGA KOSOVË

Rruga "Pashko Vasa", p.n Prishtinë, Kosovë,
Tel: +381 (0)38 246 301 Fax: +381 (0)38 246 302,
E-mail: info@sigma-ks.net | www.sigma-ks.net

Tel: +389 44 487 300; +389 44 487 009 
+389 44 487 755

Fax: +389 44 487 200
Mob: +377 44 501 289

P U T ZP U T Z
RE

E-mail: renova@mt.net.mk

Maqedoni
Xhepçisht ––Tetovë
Gurëz-FFerizaj

INFO: 049-111-101, 
044-511-177

www.princesha-ks.com

NDËRTIM
PROJEKTIM  
SHITJE

044/256-051
044/367-061
028/532-617
MITROVICË

AKTUALE

Kadaj-Bujupi: Shtesat e
fëmijëve ka mundësi të

rriten në vitet e ardhshme 

Kuvendi me
urgjencë sot do

t'i shqyrtojë
projektligjet e agjendës

evropiane 

EKONOMI

ROLI I NDËRMARRËSISË DHE
INOVACIONIT, FAKTOR KYÇ
NË ZHVILLIMIN EKONOMIK F. 9

REÇICA NIS KONSULTIMET
PUBLIKE PËR KONCEPT-
DOKUMENTIN E REFORMËS
PENSIONALE F. 9

REFLEKSIONE
PËR LIBRIN ‘69
GRA’ TË ARBËR
AHMETAJT F. 13

KULTURË

A JANË MË TË
RREZIKSHËM
SABOTUESIT E
PAQES APO
CUBAT E
PRITËS?! F. 12

FAQE 3

Behxhet Sh. SHALA - BAJGORA 

Nga Dr. Irena GJONI

ROLI I GRUAS
NË LIRINË DHE
PAVARËSINË E
KOSOVËS F. 12

PhD Salihe SALIHU

PRESIDENTI I KOSOVËS, HASHIM THAÇI, KA TAKUAR NË PARIS LIDERËT BOTËRORË,
DONALD TRUMP, ANGELA MERKEL, VLADIMIR PUTIN, EMMANUEL MACRON DHE

REXHEP TAJIP ERDOGAN  

THAÇI TAKON 
LIDERËT BOTËRORË

Pas presidentit
amerikan Donald

Trump, presidenti i
Kosovës, Hashim

Thaçi, ka marrë
mbështetje për dialo-

gun Kosovë - Serbi
edhe nga presidenti i

Rusisë, Vladimir
Putin. Presidenti

Thaçi ka bërë me dije
se në takimin që ka
zhvilluar me presi-
dentin e federatës
ruse, ky i fundit ka

bërë të qartë se do ta
mbështesë çdo mar-
rëveshje paqësore që

arrihet në mes të
Kosovës dhe Serbisë.

Për fazën finale të
dialogut me Serbinë,

gjatë qëndrimit në
Paris, presidenti Thaçi

ka marrë mbështetje
edhe nga kancelarja

gjermane Angela
Merkel, presidenti

francez Emmanuel
Macron dhe presi-
denti turk Rexhep

Tajip Erdogan

VETËVENDOSJA NË
PRISHTINË KËRKON TË
NDALEN NDËRTIMET PA LEJE 

F. 8

FAQE 4-5

FLET PËR "EPOKËN E RE", HASAN
UKËHAXHAJ (2)

Pas marsit të '98-s detyra
ime kryesore ishte t’i
bind mërgimtarët që ta

ndihmojnë UÇK-në

FAQE 3

CHALLANDESI:
MOSKUALIFIKIMI ËSHTË
DËSHTIM, POR JO 
FUNDI I BOTËS F. 16

SPORT
FAQE 6-7



02 E MARTË, 13 NËNTOR 2018 AKTUALE

Botohet nga “Epoka e re” •  Kryeredaktor: Mal QORRAJ
•  Drejtor i përgjithshëm: Sadik ZEQIRI (Tel: 044 127 434, dhe 049 127 434 e-mail: sadikzeqiri@yahoo.com)

•  ADRESA: Prishtinë, përballë ish-Selisë Qendrore të UNMIK-ut
• Tel: 038/227-557, e-mail: epokaere_mm@hotmail.com & mm_epokaere@yahoo.com

TIRANË, 112 NËNTOR - Në lidhje me
kthimin e bazës së Kuçovës në
ambient për dislokimin e forcave
ajrore të NATO-s, të hënën reagoi
edhe kryeministri Edi Rama. Sipas
Ramës, investimi në fjalë kap
shifrën e mbi 50 milionë euro,
ndërsa do të përkthehet në më
shumë vende pune dhe zhvillim
ekonomik për zonën. "Morëm
angazhimin e NATO-s për të
investuar në këtë bazë mbi 50 mil-
ionë euro. Faktikisht është një
investim që do ta mundësojë
transformimin e kësaj hapësire
ushtarake të NATO-s që do të shër-

bejë si bazë e saj për stërvitje ajrore.
Kjo do të jetë edhe bazë kom-
bëtare për forcat ajrore të
Shqipërisë, duke krijuar mundës-
inë e një standardi të ri të forcave të
armatosura në këtë sektor të
posaçëm. 
Ky investim do të krijojë mundësi
të reja, ku ndërtimi i një baze ajrore
të teknologjisë së fundit do të thotë
më shumë punësim dhe ekono-
mi në një rreze të caktuar rreth saj.
Ma ha mendja se është në
vëmendjen e të gjithëve se ne jemi
angazhuar shumë seriozisht për t'i
përmbushur objektivat e përcak-

tuara në çdo vend në kuadër të
aleancës. Buxheti i 2019-s për
mbrojtjen është pasqyrim i saktë.
Ky buxhet arrin në 22 miliardë
lekë dhe përbën një rritje prej 10 %
krahasuar me këtë vit", tha Rama. 
Ai njoftoi se pas Kuçovës këtë 
status do të marrë edhe baza
ajrore e Farkës. "Ne e kemi çuar
përpara bashkëpunimin me
ShBA-në lidhur me modernizmin
e kapaciteteve ushtarake. Pas
modernizmit të Bazës Ushtarake
të Kuçovës ne do ta modernizo-
jmë edhe bazën ajrore të Farkës",
tha Rama.

Rama zbulon detaje për bazën ajrore të NATO-s në Kuçovë 

PRISHTINË, 112 NËNTOR -
Marrëveshja për unifikimin
doganor në mes të Kosovës dhe
Shqipërisë pritet të nën-
shkruhet më 26 nëntor, në
mbledhjen e përbashkët të
këtyre dy qeverive që do të mba-
het në Pejë, kurse do të fillojë së
zbatuari nga janari i vitit të
ardhshëm, thonë zyrtarë të
Qeverisë së Kosovës.
Lulzim Rafuna, këshilltar i min-
istrit të Financave në Qeverinë e
Kosovës, njëherësh këshilltar i
kryeministrit të Shqipërisë për
dogana dhe tatime, tha për
"Radion Evropa e Lirë" se për
këtë çështje të dy qeveritë janë
në fazat e fundit të harmonizim-
it të dokumentacioneve të nevo-
jshme për mallrat që qarkullo-
jnë në mes të Kosovës dhe
Shqipërisë. Ai tregon se me këtë
marrëveshje planifikohet që të
mos kërkohen dokumente të
panevojshme, por të njihen në
mënyrë reciproke dokumentet e
të dyja shteteve. "Qëllimi është
që të harmonizohen të gjitha
këto procedura, të eliminohet
kontrolli i dyfishtë që kemi
pasur dhe e kemi ende deri në
hyrjen në fuqi të këtij protokolli.
Paralelisht, jemi duke punuar që
Zyrën Doganore në Durrës ta
avancojmë dhe të harmonizo-
het komplet me këtë protokoll

dhe të harmonizohet me proce-
durat e reja që do të aplikohen
në vendkalimin doganor
Morinë - Vermicë", tha Rafuna.
Për ta lehtësuar transportin e
mallrave në mes dy shteteve, në
muajin korrik është përuruar
pika e përbashkët kufitare
Morinë - Vërmicë që lidh
Kosovën me Shqipërinë. Me
këtë projekt, që është financuar
nga Bashkimi Evropian me më
shumë se një milion euro, është
bërë modernizimi i pajisjeve.
Edhe njohës të kësaj çështjeje
konsiderojnë se bizneset e të
dyja shteteve do të përfitojnë
nga zbatimi i kësaj marrëveshje-
je.
Ish-drejtori i Doganës, Naim
Huruglica, njëherësh ligjërues
për çështjet doganore dhe
transportin ndërkombëtar, tha
për "Radion Evropa e Lirë" se
çdo shkurtim i procedurave të
pritjes në kufi, ul koston e të
bërit biznes. "Në mes të Kosovës
dhe Shqipërisë është unifikim i
procedurave në kuptimin e
orareve, formave, punës në një
objekt të përbashkët, për të mos
pasur nevojë të ushtrohen dy
kontrolle, pasi mund të bëhet
një kontroll i vetëm me ekipe të
përbashkëta. Kjo është një fazë
më e avancuar sesa të kesh kon-
troll plotësisht të veçantë

doganor", thekson Huriglica.
"Kjo lehtëson punën sepse
shkurtimi i kohës dhe procedu-
rave ul koston e transportit, ul
koston e të bërit biznes dhe
automatikisht kjo e bën fuqinë
tonë konkurruese pasi jemi në
gjendje të dalim më lirë në treg
me ato produkte që i kemi",
thotë Huruglica.
Për përfaqësues të komunitetit
të biznesit, një vendim i tillë do
ta lehtësonte qarkullimin e mall-
rave të dy shteteve dhe do ta
rriste mundësinë e investimeve
të përbashkëta.
Agim Shahini, kryetar i Aleancës
Kosovare të Biznesit, thotë se me
këtë vendim do të konkretizohen
në praktikë marrëveshjet në mes
të Kosovës dhe Shqipërisë. "Do

të pranohen doganat e dy
vendeve, do të unfikohet kon-
trolli i përbashkët dhe shumë
produkte që do të vijnë në Portin
e Durrësit apo të Vlorës do të
kenë mundësi të doganohen
atje, pastaj drejt do të vijnë në
Kosovë. Kjo është risi që deri më
tani nuk ka ekzistuar", tha
Shahini. 
Ndryshe, marrëdhëniet
dypalëshe që prej shpalljes së
pavarësisë së Kosovës me shtetin
e Shqipërisë janë rritur nga viti
në vit. Kjo vërehet edhe me rrit-
jen e vëllimit të shkëmbimeve
tregtare në mes të këtyre dy
shteteve. Sipas të dhënave
zyrtare, vlera e importit të pro-
dukteve nga Shqipëria në vitin
2008 ka qenë rreth 60 milionë

euro përderisa në vitin e kaluar
kjo shifër është rritur në 151 
milionë euro.
Ndërkaq, vlera e produkteve të
Kosovës që eksportohen në
Shqipëri në vitin 2008 ka qenë
mbi 21 milionë euro dhe në vitin
2017 vlera e këtyre produkteve ka
arritur në 60 milionë euro.
Madje, institucionet e ndryshme
të Shqipërisë dhe të Kosovës
kanë vendosur një bashkëpunim
reciprok. Këto marrëdhënie janë
konkretizuar me firmosjen e mbi
50 marrëveshjeve. Megjithatë,
vlerësohet se këto dy shtete gjatë
shkëmbimeve tregtare disa herë
kanë hasur në vështirësi dhe
konsiderohet se nuk kanë arritur
të kenë marrëdhënie tregtare në
nivel të kënaqshëm.

Nga janari i vitit të 
ardhshëm bëhet unifikimi doganor

Kosovë - Shqipëri
Në mbledhjen e përbashkët të dy qeverive,
e cila do të mbahet më 26 nëntor në Pejë,
pritet të nënshkruhet marrëveshja për
unifikimin doganor në mes të Kosovës dhe
Shqipërisë, e cila do të fillojë së zbatuari
nga janari i vitit të ardhshëm

Shqipe HHETEMI 

PRISHTINË, 112 NËNTOR - Sot (e
martë) deputetët e Kuvendit të
Kosovës në ora 10:00 do të
mblidhen në një seancë të
jashtëzakonshme për t'i shqyr-
tuar dhe miratuar projektligjet
që kanë të bëjnë me agjendën
evropiane dhe procesin e liber-
alizimit të vizave. Përkatësisht
Kodi Penal, Projektligji për kon-
fiskimin e pasurisë të fituar me
vepër penale, Projektligji për
mbrojtjen e sinjalizuesve dhe
Projektligji për përgjegjësinë
disiplinore janë katër projek-
tligjet që kërkojnë prioritet për
miratim në Kuvendin e
Kosovës. Vendimi për mbajtjen
e seancës së jashtëzakonshme
është marrë në mbledhjen e së
hënës të Kryesisë së Kuvendit,
me kërkesë të kryeministrit
Ramush Haradinaj. Me këtë
rast, kryeministri Haradinaj ka
thënë se ka një urgjencë kohore
të veprimit për ta çuar përpara
agjendën evropiane të Kosovës. 
Në mënyrë që të mos vonohet

vendi në përafrimin me BE-në,
ai ka theksuar se Kosova duhet
t'i shtojë përpjekjet për të
unifikuar agjendën për inte-
grim. Për t'i koordinuar hapat
rreth ndërtimit të konsensusit
kombëtar për agjendën evropi-
ane, paraditen e së hënës
kryeministri Ramush
Haradinaj, i shoqëruar nga
ministrja e Integrimit Evropian,
Dhurata Hoxha dhe ministri i
Drejtësisë, Abelard Tahiri, është
takuar me anëtarët e
Komisionit për Legjislacion të
Kuvendit të Kosovës. Për t'i çuar
përpara pakot ligjore nga fusha
e sundimit të ligjit që lidhen me
zbatimin e MSA-së dhe me
impakt në liberalizimin e
vizave, Haradinaj ka kërkuar
përshpejtimin e punës në të
gjitha hallkat e sistemit. "Jemi
në kohë bukur të ngushtë para
rezultateve të nevojshme tash-
më të duhura për të hyrë
Kosova në agjendën e liberal-
izmit të vizave. Kemi kaluar me
sukses falë punës suaj dhe të
gjithë të tjerëve etapat e deri-
tashme, ato të Komisionit e të

Parlamentit, por jemi prapë në
një urgjencë kohore të veprimit.
Dhe, sikurse e dini, disa ligje
janë në evidencë të palëve në
mënyrë që të quhet si
avancim", ka deklaruar
Haradinaj. Ai ka kërkuar nga
anëtarët e Komisionit për
Legjislacion që projektligjet që
janë të ndërlidhura me liberal-
izimin e vizave, MSA-në dhe
Agjendën e Reformave
Evropiane, të përshpejtohen në
mënyrë që të shkohet në një
seancë plenare në një afat sa më
të shkurtër kohor dhe Kosova të
ketë gjasa të hyrjes në agjendën
e Këshillit të BE-së për çështjen
e vizave.
Krahas Kodit Penal, Projektligjit
për konfiskimin e pasurisë të
fituar me vepër penale,
Projektligjit për mbrojtjen e sin-

jalizuesve dhe Projektligjit për
përgjegjësinë disiplinore, prior-
itet për miratim në Kuvendin e
Kosovës kërkojnë edhe
Projektligji për Gjykatat,
Projektligji për Këshillin
Gjyqësor dhe Projektligji për
Këshillin Prokurorial. Ndërsa
kryetari i Kuvendit të Kosovës,
Kadri Veseli, ka thënë të hënën,
pas mbledhjes së Kryesisë së
Kuvendit, se të gjitha kriteret
janë plotësuar nga ana e institu-
cioneve të Kosovës për liberaliz-
imin e vizave dhe se pret që
edhe Franca, si shtet që ka
shprehur skepticizëm lidhur
me këtë proces, të reflektojë
pasi, sipas Veselit, asnjë shtet i
BE-së nuk do të ketë probleme
me refugjatë nga Kosova nëse
liberalizohen vizat. "Refugjatë
kosovarë në Francë dhe në të

gjitha shtetet e BE-së ka shumë
pak. Kosova ka arritur larg 
progresit të cilin e ka Gjeorgjia,
Ukraina, Moldavia apo
Shqipëria. Thjesht, qytetarët
duhet tanë të lëvizin lirshëm.
Nuk duhet të rritet skepticizmi,
por të rritet reflektimi i vendeve
të BE-së që t'i respektojnë 
qytetarët tanë", ka deklaruar
Veseli, duke shtuar se në ditët
në vijim liderët institucionalë
do të realizojnë vizita lobuese
në mënyrë që vendet anëtare të
BE-së, sidomos ato që hezitojnë,
të kenë një pasqyrë të saktë për
Kosovën. Në këtë kontekst, ai ka
bërë me dije se do të vizitojë
Brukselin, në përpjekje për t'i
bindur vendet anëtare të BE-së
që të marrin një vendim pozitiv
për liberalizimin e vizave për
qytetarët e Kosovës.

Kuvendi me urgjencë 
sot do t'i shqyrtojë projektligjet 

e agjendës evropiane 

Kadaj-Bujupi: Shtesat 
e fëmijëve ka mundësi të rriten 

në vitet e ardhshme

Deputetët e Kuvendit të Kosovës sot (e martë),
në një seancë të jashtëzakonshme, do t'i 
shqyrtojnë projektligjet që kanë të bëjnë me
agjendën evropiane dhe procesin e liberalizimit
të vizave. Vendimi për këtë seancë është marrë
nga Kryesia e Kuvendit në mbledhjen e së
hënës, me kërkesë të kryeministrit Ramush
Haradinaj. Me këtë rast, kryeministri Haradinaj
ka bërë me dije se ka një urgjencë kohore të
veprimit për ta çuar përpara agjendën evropiane
të Kosovës

PRISHTINË, 112 NËNTOR - Deputetja e
Kuvendit të Kosovës nga radhët e
Aleancës për Ardhmërinë e
Kosovës (AAK), Donika Kadaj-
Bujupi, që ka iniciuar miratimin
e rezolutës për shtesat e fëmijëve,
ka bërë me dije se kjo rezolutë do
të fillojë të zbatohet nga viti 2019.
Ajo ka thënë për gazetën "Epoka
e re" se shtesat e fëmijëve ka
mundësi të rriten në vitet e
ardhshme me rritjen e buxhetit.
Sipas Kadajt-Bujupit, është
shumë e rëndësishme që kjo
çështje është mirëpritur nga
qytetarët e Republikës së Kosovës
të cilët për herë të parë në
Kosovën e pasluftës realizojnë

për fëmijët e tyre një të drejtë
universale. "Jemi shumë të
bindur që kryeministri i Kosovës,
Ramush Haradinaj, do ta zbatojë
rezolutën brenda vitit 2019 siç
edhe kërkohet në pikën 2 të kësaj
rezolute. Është vetëm një nismë e
cila ka mundësi të rritet përgjatë
viteve me rritjen e buxhetit. Është
shumë e rëndësishme që kjo
çështje është mirëpritur nga
qytetarët e Republikës së Kosovës
të cilët për herë të parë në
Kosovën e pasluftës realizojnë
për fëmijët e tyre një të drejtë
universale. Nëse ju kujtohet,
pensionet i filluam me 24 euro në
muaj, kurse tani janë mbi 90 euro

pas vendimit të fundit të marrë
nga kryeministri Haradinaj, me
ç'rast pensionet bazë janë rritur
për 15 për qind, kurse pensionet
kontributdhënëse  për 10 për
qind", ka deklaruar Kadaj-
Bujupi. Ajo ka treguar se me anë
të kësaj rezolute Kuvendi i kërkon
Qeverisë që sa më parë ta hartojë
dhe zbatojë legjislacionin për
ndarjen e shtesave për fëmijë. Po
ashtu, bazuar në këtë rezolutë,
shuma e shtesave për fëmijët do
të kategorizohet duke marrë
parasysh kriteret përkatëse, duke
përfshirë të hyrat familjare,
punësimin e prindërve dhe
moshën e fëmijëve.

Muhamet KKOCI

PRISHTINË, 112 NËNTOR -
Presidenti i Kosovës, Hashim
Thaçi, ka takuar liderët më të
fuqishëm botërorë në Paris, në
ceremoninë e organizuar me
rastin e 100-vjetorit të mbarim-
it të Luftës së Parë Botërore. Pas
takimeve me udhëheqësit
perëndimorë, në këtë ceremoni
presidenti Thaçi ka takuar edhe
presidentin rus Vladimir Putin,
nga i cili ka marrë mbështetje
për dialogun Kosovë - Serbi. Në
profilin e vet në "Facebook", ai
ka bërë me dije se presidenti
rus do të përkrahë çdo 
marrëveshje përfundimtare në
mes të këtyre dy shteteve. "Në
Paris e takova për herë të parë
presidentin e Rusisë, Vladimir
Putinin. Dialogu për normaliz-
imin e marrëdhënieve ndërmjet
Kosovës dhe Serbisë dhe
mundësia e arritjes së 
marrëveshjes gjithëpërfshirëse
ligjore dhe obliguese ishin
temat kryesore të bisedës sonë.
Lidhur me këtë çështje, 
presidenti Putin ishte i qartë:
'Në rast se ju (Kosovë - Serbi)
arrini marrëveshje paqësore,
Rusia do ta mbështesë këtë
marrëveshje'", ka shkruar Thaçi.
Po në Paris presidenti i Kosovës
është takuar edhe me 
presidentin amerikan Donald
Trump, kancelaren gjermane

Angela Merkel, presidentin
francez Emmanuel Macron dhe
presidentin turk Rexhep Tajip
Erdogan, nga të cilët ka marrë
mbështetjen për fazën finale të
dialogut Kosovë - Serbi. Sipas
presidentit Thaçi, presidenti
Trump mbështet 100 për qind
marrëveshjen Kosovë - Serbi.
"Mbrëmë (të shtunën) kam
pasur një takim të rëndësishëm
me presidentin e ShBA-së,

Donald Trump. Ai shprehu 100
për qind mbështetje për 
arritjen e marrëveshjes ligjërisht
të detyrueshme në mes të
Kosovës dhe Serbisë. I jam
mirënjohës për mbështetjen e
tij dhe të Amerikës", ka shkruar
Thaçi në llogarinë e vet në
"Twitter". 
Përkrahje për dialogun 
presidenti ka marrë edhe nga
kancelarja gjermane Angela

Merkel. "Kisha një bisedë të
shkurtër edhe me kancelaren
gjermane Angela Merkel në
Paris. Ne diskutuam për
mundësinë për të arritur një
marrëveshje gjithëpërfshirëse
paqësore për Kosovën dhe
Serbinë. Ne të dy u pajtuam se
mbështetja e Gjermanisë është
vendimtare për këtë mar-
rëveshje dhe anëtarësimin tonë
në BE", ka treguar Thaçi pas

takimit me Merkelin. 
Ndërsa presidentin francez
Emmanuel Macron, Thaçi e ka
falënderuar për nderimin që i
ka bërë Kosovës në këtë 
ceremoni, duke e bërë të
barabartë me të gjitha shtetet e
tjera pjesëmarrëse. Në fakt,
protokolli francez në këtë 
ceremoni e kishte privilegjuar
presidentin e Kosovës, Hashim
Thaçi, duke e vendosur në

Presidenti i Kosovës, Hashim Thaçi, ka takuar në Paris liderët botërorë, Donald Trump, Angela Merkel, Vladimir Putin, Emman

THAÇI TAKON LID
Pas presidentit
amerikan Donald
Trump, presidenti i
Kosovës, Hashim Thaçi,
ka marrë mbështetje për
dialogun Kosovë - Serbi
edhe nga presidenti i
Rusisë, Vladimir Putin.
Presidenti Thaçi ka bërë
me dije se në takimin që
ka zhvilluar me presidentin
e federatës ruse, ky i
fundit ka bërë të qartë
se do ta mbështesë çdo
marrëveshje paqësore
që arrihet në mes të
Kosovës dhe Serbisë.
Për fazën finale të 
dialogut me Serbinë,
gjatë qëndrimit në Paris,
presidenti Thaçi ka
marrë mbështetje edhe
nga kancelarja gjermane
Angela Merkel, presi-
denti francez Emmanuel
Macron dhe presidenti
turk Rexhep Tajip
Erdogan

rendin e dytë të ulëseve, men-
jëherë prapa presidentit
amerikan, presidentit francez,
kancelares gjermane dhe presi-
dentit rus. Mënyra se si Franca i
kishte ulur liderët botërorë në
ceremoninë me rastin 100-vje-
torit të fundit të Luftës së Parë
Botërore ka nxitur zemërim e
protesta në Beograd dhe thirrje
për sqarime nga Franca, ngaqë
presidenti serb në këtë cere-

moni ishte vendosur në pjesën
ku qëndronin edhe liderët e
tjerë të rajonit. 
Ndërkaq presidenti i Serbisë,
Aleksandar Vuçiq, ka thënë se
është fyer nga trajtimi që i është
bërë gjatë ceremonive për 
100-vjetorin e fundit të Luftës
së Parë Botërore në Francë. 
Ceremonitë përkujtimore
mblodhën në fundjavë në Paris
liderë nga vende të shumta, të

prekura nga konflikti. Gazetat
publikuan fotografi të liderëve
duke shikuar ceremonitë, përf-
shirë Vuçiqin dhe presidentin
e Kosovës, Hashim Thaçi.
"Mund të imagjinoni se si jam
ndjerë", cituan mediat serbe
Vuçiqin. 
Së bashku me presidentin
Thaçi në Paris ishte edhe
zëvendëskryeministri i parë
dhe ministri i Punëve të
Jashtme, Behgjet Pacolli, i cili
është takuar me sekretarin
amerikan të shtetit, Mike
Pompeo, këshilltarin për siguri
kombëtare të presidentit të
Shteteve të Bashkuara të
Amerikës, John Bolton, 

ndihmëssekretarin amerikan
të shtetit për Evropë dhe Euro-
Azi, Wess Mitchell, ministrin e
Jashtëm të Francës, Jean-Yves
Le Drian, ministrin e Jashtëm
të Turqisë, Mevlut Çavusoglu,
si dhe homologë dhe përfaqë-
sues të tjerë të lartë nga më
shumë se 50 shtete të botës.
"Në ceremoni, gjatë drekës dhe
në margjina të kësaj ngjarje,
kisha mundësi të takohesha
me shumë homologë të mi e
liderë botërorë, përfshirë
Sekretarin e Shtetit Pompeo, të
cilin e ftova për vizitë dhe i cili
shprehu gatishmërinë që të
vijë në Kosovë", është shprehur
Pacolli. Ai ka thënë se paqja

dhe siguria në botë është 
prioritet i aleatëve tanë, ndërsa
zotimi i Kosovës është i
fuqishëm për t'i kontribuar
kësaj sigurie. "Ky është 
përcaktimi ynë primar dhe në
funksion të kësaj është edhe
angazhimi ynë për t'u 
bërë anëtar i Interpolit dhe
mekanizmave të tjerë të sigurisë
ndërkombëtare. Kjo fundjavë
shënoi një sukses të jashtëza-
konshëm të diplomacisë sonë
dhe jam i lumtur që këtë sukses
do ta vazhdojë me energji 
maksimale, i koncentruar tash
në sfidën e radhës në 
Interpol", është shprehur
zëvendëskryeministri Pacolli.

nuel Macron dhe Rexhep Tajip Erdogan

ERËT BOTËRORË

Qendresa RRAMA

PRISHTINË, 112 NËNTOR - Ministri i
Arsimit, i Shkencës dhe i
Teknologjisë (MAShT), Shyqiri
Bytyqi, ka raportuar të hënën
para Komisionit Parlamentar
për të Drejtat e Njeriut lidhur
me zbatimin e Strategjisë
Nacionale për të Drejtat e
Personave me Aftësi të Kufizuar
në Republikën e Kosovës 2013-
2023, ku ishin të pranishëm
edhe përfaqësues të shoqatave
dhe asociacioneve të ndryshme
të personave me aftësi të
kufizuar. Me këtë rast, ai ka
thënë se MAShT-i, bazuar në
masat të cilat janë përcaktuar

në planin kombëtar për per-
sonat me aftësi të kufizuara, i ka
adresuar të gjitha obligimet që
dalin për Ministrinë e Arsimit
dhe janë marrë hapa konkretë
që këto të realizohen.
"Fillimisht është plotësuar
infrastruktura ligjore, e cila
është në zbatim dhe janë hartu-
ar edhe instrumentet e stan-
dardizuara për vlerësimin ped-
agogjik të fëmijëve me aftësi të
kufizuara, i cili ka filluar të pilo-
tohet në shtatë komuna me 14
shkolla në bashkëpunim me
Universitetin e Padovës dhe atë
të Bolonjës, projekt ky i cili do
të zgjasë deri në qershor të vitit
2019. Janë hartuar edhe para-
metrat e financimit për

nxënësit me nevoja të veçanta
dhe kjo do të ndikojë në rritjen
e cilësisë së përkujdesjes së
shoqërisë sonë për këta
nxënës", ka deklaruar Bytyqi. 
Ai ka treguar se MAShT-i, në
bashkëpunim me institucionin
'Pearson' të Anglisë, gjatë vitit
2017 ka përgatitur gjeneratën e
parë prej 54 asistentëve për
nxënësit me nevoja, ndërsa
gjatë këtij muaji ka filluar për-
gatitja e gjeneratës së dytë prej
75 sosh për këtë çështje.
Gjithashtu, ministri ka përmen-
dur edhe faktin se me grandin
specifik për vitin 2019 është
planifikuar të punësohen 100
asistentë të cilët do të shpërn-
dahen sipas kërkesave dhe
nevojave të specifikuara nga
komunat, ndërsa në
bashkëpunim me Fakultetin e
Edukimit pritet të angazhohen
edhe 100 studentë praktikantë.
"Po ashtu, janë punësuar një
numër i konsiderueshëm asis-
tentësh dhe profesorësh që do
të ndihmojnë në procesin e
mësimnxënies për fëmijët me
nevoja të veçanta, ku dhe janë
formuar ekipet vlerësuese në 24
komuna dhe janë bërë trajnime
adekuate në bashkëpunim me
Forumin Kosovar dhe UNICEF-
in. Gjithashtu, fola edhe për
angazhime të tjera të MAShT-it
në funksion të përmbushjes së
obligimeve të përcaktuar në
planin kombëtar për personat
me aftësi të kufizuara dhe për të
ofruar një arsim cilësor për të
gjithë", ka deklaruar ministri
Bytyqi.

Ministri Bytyqi: Personave
me aftësi të kufizuara do
t'u ofrojmë arsim cilësor 

Mal QQORRAJ

PRISHTINË, 112 NËNTOR -
"Epoka ee rre": Edhe një pyetje
shtesë: Ç'konotacion kishin
parullat e brohoritura?
Hasan UUkëhaxhaj: Prapë
shkurtimisht mund të thuhet
se trungu i tyre ishte kërkesa
për Kosovën Republikë, të tjer-
at ishin degët që e justifikonin
atë: me të parën kërkohej
shkëputja e saj nga Serbia, e
cila Kosovën e shfrytëzonte si
koloni. Ky raport shprehej
nëpërmjet parullës 'Trepça
punon, Beogradi ndërton', pra
një eksploatim deri në palcë.
Ndërkaq, me të tretën, e me të
tjerat nuk po vazhdoj, 'Jemi
shqiptarë, s'jemi jugosllavë'
shprehej kundërshtimi i ven-
dosur i platformës, prapavija e
së cilës ishte jo vetëm shovin-
iste, por edhe raciste. Nga
'letra' atë patën filluar ta jetë-
sojnë përmes një demagogjie
se gjoja ajo ishte një nismë e
natyrës vullnetare e më vonë,
kanë llogaritur 'programerët' e
saj do ta akreditonin si të
detyrueshme... S'është
vështirë të kuptohet se me 
ç'stuhi do të përballeshin
shqiptarët në një të ardhme të
afërt. Ishte kjo një kopje që
shovinistët serbë e morën nga
perandoria e stepeve e cila qe
përpjekur për ta krijuar 
'kombin sovjetik'. Po ia bëj një
pyetje vetes: Çka u arrit me
demonstratat e vitit 1981:
Levën kohezive antishqiptare
me emrin 'bashkim-vëllazërim'
aso pranvere shqiptarët e
palosën në arkivol dhe e 
dërguan për Beograd. Pra,
kurrë Serbia nuk e paqtoi më
Kosovën. As Jugosllavia nuk
arriti më kurrë të stabilizohet.
Kurrë më Lëvizja ilegale nuk e
ndërpreu veprimtarinë e vet
derisa arriti ta formojë edhe
Ushtrinë Çlirimtare të
Kosovës. Këto janë vetëm disa
prej vlerave të pranverës së
vitit 1981. Ata që mendojnë se
demonstratat nuk ishin në të
mirë të kauzës kombëtare më
së miri është që të mos ndalem

asnjë moment rreth dërdëllit-
jeve të tyre.

"Epoka ee rre": A mund të na
thoni diçka rreth veprimtarisë
së Komitetit të Deçanit para
dhe gjatë demonstratave?
Hasan UUkëhaxhaj: Aq sa është e
mundur në suazat e një interviste.
Në kuadër të Komitetit
vepronte edhe grupi i të rinjve
që ndryshe quhej Grupi i
Shqiponjave, në strukturën e të
cilit nuk mungonin edhe
veprimtarë që e kishin kapërcyer
moshën e cekur. Veprimtaria e
tyre kishte karakter krejtësisht
praktik. Konkretisht shpërndarjen
e materialit propagandistik,
shkrimin e parullave dhe
veprime të tjera të ngjashme.
Këtu po e jap vetëm një të
dhënë: gjatë vjeshtës së 
tetëdhjetës dhe në muajt janar
e shkurt të vitit historik janë
shpërndarë më se dyqind
ekzemplarë të 'Lajmëtarit'
anekënd Kosovës. Aktiviteti
mori përmasa edhe më të
mëdha pas 11 marsit, respek-
tivisht pas 1 prillit. Edhe për
këtë një të dhënë: Veprimtarët e
Grupit Shqiponja, përveç të
tjerave që po i kapërcej, dy herë
i kanë shpërndarë afishet
anekënd fshatrave të Komunës
së Deçanit, përmes të cilave
populli thirrej për të dalë në
demonstratë. Po ku të dilte?
Edhe ekspertët ushtarakë e
konsiderojnë konfiguracionin
si një faktor të rëndësishëm që
mund ta sjellë fitoren, përkatësisht
humbjen e betejës. Pra, ku të
dilnin? Në qendrën e vogël të
Deçanit e cila, përveçse me
policë, ishte e mbushur edhe
me ushtri, meqë konsiderohej
zonë ushtarake. Në ato rrethana
nuk kishte mundësi të 
bashkoheshin as pesë veta.
Meqë Komiteti i Deçanit ishte
qendra e LNÇ-së në ato vite nuk
do të ishte korrekte sikur ta
kapërceja veprimtarinë e
Komitetit të Drenasit dhe të atij
në formim e sipër në Mitrovicë.
I pari pas 11 marsit e zhvilloi një
veprimtari të lakmueshme e cila
u kurorëzua me organizimin e
demonstratës në qendër të

qytezës. E njëjta mund të thuhet
për veprimtarët në Mitrovicë,
madje edhe për celulën e Llapit. 
Veprimtaria nuk mund të mos e
kishte koston që të kristalizohej
në tri fazat e njohura: arres-
timet, hetimet dhe gjykimet, të
cilat janë hallakat e një zinxhiri
që u 'rrah' në kullat e Pejës,
Prishtinës dhe të Mitrovicës.
Meqë s'më takon për të tjerët,
po i kapërcej edhe të miat, por jo
ato të Ismailit, i cili është 
përballur me vështirësitë më të
mëdha të cilat i përballoi 
burrërisht. Të 'kallajisura' nga
Gjykata Supreme rezultuan 12
vjet për Ismailin e ne të tjerët
pas tij. Dënime të larta morën
edhe anëtarët e Komitetit të
Drenasit e të Mitrovicës.

"Epoka ee rre": Për vështirësitë në
kazamatet e Jugosllavisë, do të
na thoni diçka?
Hasan UUkëhaxhaj: Po e

përsëris, aq sa mund të thuhet
në një intervistë. Pas gjashtë
muajve para e pas gjykimit në
burgun e Pejës, në një nga ditët
e gjysmës së parë të nëntorit, se
data e saktë nuk po më kujto-
het, vetë të gjashtin më dër-
guan në burgun e Prishtinës.
'Transferimi' vazhdoi men-
jëherë për në ShNK të Nishit,
tanimë të shoqëruar nga ser-
bianët. Të tretën e dënimit e
mbajta sikur shokët e tjerë që
kishim dënime pak më të larta
në repartin e izolimit. Pra, në
'84-n u bashkova me të tjerët,
atyre që na prisnin. Mal, për t'i
përshkruar ato vite duhen faqe
të tëra, prandaj po e ndërpres
rrëfimin. As emra nuk përmenda,
se janë  shumë. Por nuk mund
të mos e theksoj se harmonia
në mes të shokëve ka qenë në
shkallë të lakmueshme, 
prandaj po e shfrytëzoj rastin
që përmes kësaj interviste t'i

falënderoj publikisht të gjithë
ata të rinj, kundruall moshës
sime, për konsideratën e të
tjera që po i kapërcej.
Vështirësi kemi pasur, por ato
përballoheshin edhe më lehtë
kur ishim të gjithë bashkë: edhe
kur dënoheshim me izolim,
edhe kur bënim grevë urie etj.
Më 22 apo 23 prill të '90-s na
komunikuan mua dhe Hysen
Gegës se pas një ore do të jemi
të lirë. Natyrisht se u habitëm,
meqë nuk e pritnim. Na
bashkuan me Kadri Llugaliun
nga Llapi dhe Sylë Muajn nga
Rugova në drejtorinë e burgut
prej nga na përcillen përtej
mureve. U nisëm për në 
stacionin e autobusit. Sa qesh
befasuar kur m'u tha ajo që e
ceka, edhe më tepër familja kur
shkova në shtëpi.

"Epoka ee rre": Jeni liruar nga
burgu në kohën kur Kosova

Flet për "Epokën e re", Hasan Ukëhaxhaj (2)

Pas marsit të '98-s detyra ime kryesore ishte
Profesori dhe veprimtari i çështjes kombëtare,
Hasan Ukëhaxhaj, në pjesën e dytë të 
intervistës dhënë gazetës "Epoka e re", ka
bërë me dije se pas marsit të '98-s detyra e tij
kryesore ishte t'i bindë mërgimtarët që ta 
ndihmojnë UÇK-në. Në këtë intervistë
Ukëhaxhaj flet edhe për aktivitetin e vet në
Gjermani në kuadër të PLK-së dhe për kthimin
në Kosovë në qershor të '99-s, kur ishte
emëruar zëvendësministër i Arsimit në
Qeverinë e Përkohshme të drejtuar atëkohë
nga Hashim Thaçi si dhe për dorëheqjen e tij
nga kjo pozitë

përballej me shumë sfida. A
patët vështirësi për t'u 'ako-
moduar' pas një dekade?
Hasan UUkëhaxhaj: Mal, edhe
këtu shkurtimisht, ndoshta te
bezdisa me këtë 'refren', por
s'kam çfarë të bëj. Vështirësitë
ishin të natyrës objektive,
megjithatë, përveç rrethit
familjar, ishin edhe shokët që
kishin dalë më përpara nga
burgu (Ismaili është liruar 6
muaj pas meje) më ndihmonin
për t'u 'ambientuar'. Në verën
e '90-s me Ramadan Shalën dy
herë e kërkuam bacën Adem,
por nuk e gjetëm. Ndërkaq, në
vjeshtën e vonë, pasi e kishte
vizituar në fshatin Isniq një ish
të burgosur, erdhi në Carrabreg
bashkë me veprimtarin e
shquar Ahmet Haxhiun. Pas një
ore më tha se do ta vazhdojmë
rrugën për në Gllogjan, për ta
vizituar Ismailin që sapo kishte
dalë nga burgu, pastaj u nis për

në Gjakovë për t'i takuar
bashkëveprimtarët e vjetër. Në
pranverën e vitit '91, dy shokët
të cilët i takova në Prishtinë, më
thanë se baca Adem kishte pak
punë me ty. Shkova dhe, siç e
kishte zakon, menjëherë ma
tha atë që e kishte planifikuar:
ta formoj këshillin... për
Komunën e Deçanit. Ia pranova
propozimin pa kurrfarë heziti-
mi. Kur u ktheva, i thashë vël-
lait si me shaka 'vizita e bacës
Adem po do me na dalë dardhë
me bisht'. Kur ia sqarova se për
çfarë ishte fjala, më tha: 'S'ke
çka matesh, pas tij ose pas
askujt'. Nuk është modeste, por
po dua t'i dal hakut vëllait,
ndonëse më duhet të kthehem
në verën e vitit '81. Isha ende
nën hetime. Kishte ardhur nga
bjeshka dhe të autorizuarve ua
kishte kërkuar një takim të
shkurtër me mua. Ia kishin
lejuar pas këmbënguljes së tij

dhe në prani të njërit, prej tyre
më tha: 'Ti edhe këta që të kanë
marrë, por tash po e di edhe
unë, erdha me të thanë se për
familjen, sa të jem gjallë, mos
baj dert. Të tjerat i di ti vetë'.
Mal, edhe një episod nuk mund
ta kapërcej. Është janari i '91-
shit: shokët nga ana e Gjilanit i
përkujtuan heronjtë e rënë afër
Shtutgartit dhe nuk pat kurr-
farë ndërhyrjesh nga ana e poli-
cisë. E organizuam edhe ne
përvjetorin e rënies së tyre në
një sallë kooperative në fshatin
Isniq, se në Deçan ishte krejtë-
sisht e pamundur. Pak para se
ta përfundojmë tubimin, poli-
cia, e cila kishte ardhur me
autoblinda, na dha ultimatu-
min ndërpriteni vetë ose jua
ndërpresim ne. E zgjodhëm të
parën, prandaj u larguam pa
asnjë incident, por pas dy orësh
më arrestuan në shtëpi. Në
gjykatë më dënuan dy muaj me
kusht, me akuzën për prishje të
rendit dhe qetësisë publike.
Deri në qershorin e '94-s edhe
tri herë më kanë arrestuar për
punën që e kryeja në kuadër të
Këshillit për të Drejtat e Njeriut.
U ktheva edhe te nxënësit
nëpër shtëpitë - shkolla. Me
kërkesën e mjedisit u ktheva
edhe në politikë: në vjeshtën e
'93-s u zgjodha anëtar i kryesisë
së LDK-së për Degën e Deçanit.
Mal, këto ishin tri fushat që u
përpoqa 'të akomodohem' dhe
besoj se ia pata arritur.
Ndërkaq, kur s'e prisja, në qer-
shorin e '94-s, më erdh një lajm
shqetësues, por para se ta
'lexoj' një parantezë me katër
pesë rreshta: nga Kosova qenë
larguar disa prej shokëve:
Xhavit Hoxha para '90-s;
Ismaili, i cili ishte më i arsyesh-
mi, në verën e '91-shit; Jashari,
pasi e dërrmoi policia dhe
Dina, po ashtu. Tani po i kthe-
hem lajmit: Isa Hasanmetaj, i
vëllai i Avdullahut, më tha se
policia, meqë nuk e gjeti në
shtëpi, ia la thirrjen për t'u
lajmëruar të nesërmen. Por ajo
që ishte më kryesorja, ai kishte
vendosur mos t'i përgjigjet. Në
mbrëmje e biseduam me vël-
lanë dhe djemtë, që ishin atë
natë në shtëpi, situatën e re.
Pasi vendosëm që të largo-
heshim nga Kosova, ua kërkova
tri ditë dhe m'i dhanë. Ua
mbylla notat nxënësve në prani
të tyre, e thirra mbledhjen e
Këshillit në të cilën e zgjodhëm
nënkryetar Muhamet Haklajn.
Pra, bacës Adem nuk ia lashë
'grigjën pa bari'... Dhe kryq e
tërthor bjeshkëve tona, me
gjithë djalin, Shkëlzenin, dolëm
në Shqipëri e prej andej në
Gjermani. Mal, ky është 'ako-
modimi' im dhe kataraktet me
të cilat u përballa në ato katër
vjet e dy muaj pasi që u ktheva
nga burgu i Nishit në Kosovë.

"Epoka ee rre": Pyetja tjetër, 
mendoj e arsyeshme, 'akomodimi'
në Gjermani.
Hasan UUkëhaxhaj: Së pari po
them se procedurën ligjore
autoritetet gjermane e përfunduan
më shpejt sesa që mendoja në
cilësinë e statusit të refugjatit
politik. Ndërkaq, u 'kooptova'
në LPK, me veprimtarët e së
cilës mbaja kontakte në vitet e
përshkruara më sipër. E kam
udhëhequr nëndegën e saj në
Gjermani, ndërkaq pas 
zgjedhjes anëtar i këshillit të
përgjithshëm për degën jashtë
vendit, i propozova këshillit të
nëndegës, tanimë heroin
Fehmi Lladrovcin, për të më
zëvendësuar. Ai së pari nuk
donte të ma pranonte dorëheqjen,
por pas arsyetimit tim e më
shumë për respektin, dhe kjo
s'është modeste që po e them,
nuk ma ktheu fjalën. Edhe më
përpara, por pas marsit të '98-s,
detyra ime kryesore ishte që t'i
bindja mërgimtarët për ta
ndihmuar UÇK-në, pjesën
'teknike' e kryenin të tjerët... Në
qershorin e '99-s hyra në
Kosovë për të marrë pjesë në
mbledhjen e përgjithshme të
LPK-së e cila brenda vendit
mbahej pas shumë vitesh. U
njoftova se isha emëruar
zëvendësministër për Arsim e
Kulturë në Qeverinë e
Përkohshme, detyrë të cilën e
kreva katër ditë dhe në 
mbrëmjen e kësaj të fundit ia
paraqita gojarisht dorëheqjen
kryeministrit Hashim Thaçi.
Arsyet e dorëheqjes m'i kërkoi,
por ato i kam për vete. U 
pajtuam dhe nuk u ndamë keq.
Me fundin e qershorit të atij
viti, hiq dekadën si profesor në
Gjimnazin 'Vëllezërit Frashëri',
kontributin tim njëzetvjeçar në
fushën e veprimtarisë atdhetare
për vendin e konsideroj të
kryer.

"Epoka ee rre": Pasi thatë se e
përfunduat punën atdhetare, a
mund t'ia bëni të ditur opin-
ionit kontributin tuaj në fushën
e profesionit dhe kulturës në
përgjithësi dhe çfarë do të
presë lexuesi në të ardhmen
nga penda juaj?
Hasan UUkëhaxhaj: E di se nga
më erdhi pyetja, Mal, sepse
para katër vjetësh ma botuat
punimin për Jeronim de Radën
me rastin e 200-vjetorit të 
lindjes së tij. Tani po vazhdoj:
punimin e parë e kam shkruar
me porosi të Jusuf Gërvallës, të
cilën ma përcolli Ismail
Haradinaj, për nr. 2 të
'Lajmëtarit'. Nuk kishte më
shumë se një muaj ç'prej se E.
Çabej kishte kaluar në 
përjetësi, prandaj punimi me
titull 'Vdiq vigani i gjuhësisë
shqiptare' është botuar në
organin e përmendur me

pseudonimin 'Drini'. Pasi u
lirova prej burgut e kam botuar
punimin rreth 20 faqesh me 
titull 'Konferenca e Londrës
dhe çështja shqiptare sot' në
disa vazhdime në 'Zërin e
Kosovës', me pseudonimin
'Shpend Dukagjini'. Redaksisë
së gazetës ia dërgonte 
veprimtari Ibish Neziri, i cili
edhe vetë ishte ilegal në
Kosovë. Kur u vendosa në
Gjermani i kam botuar një varg
punimesh në organin e 
organizatës LPK. Në simpoziume
dhe konferenca shkencore kam
dhënë kontributin tim me
kumtesa. Me rastin e 80-vjetorit
të shpalljes së Pavarësisë së
Shqipërisë, në simpoziumin e
organizuar nga Instituti i
Historisë në Prishtinë, kam
marrë pjesë me kumtesën me
titull 'Çështja shqiptare në
'Lahutën e Malësisë''. Në 
simpoziumin e organizuar nga
nëndega e LPK-së në Gjermani
më 1996 në Dyseldorf kam
marrë pjesë me kumtesën 'Roli
i arsimit në ngritjen e vetëdijes
kombëtare të brezave në
Kosovë'. Në vitin 2008 kam
marrë pjesë në konferencën
shkencore të organizuar nga
Instituti i Historisë dhe Instituti
Albanologjik, bashkë me
Shoqatën e të Burgosurve poli-
tikë, me 'Kahet... e zhvillimeve
politike pas demonstratave'.
Në simpoziumin e organizuar
në Deçan, në përvjetorin e
rënies së heronjve afër
Shtutgartit, me kumtesën:
'Publicistika e Jusuf Gërvallës'.
Më 2011, në konferencën e
organizuar me rastin e 30-
vjetorit të demonstratave të
vitit 1981, me kumtesën
'Komiteti i Deçanit - themelimi
dhe veprimtaria para e gjatë
demonstratave'. Në simpoziumin
mbajtur në Zvicër me rastin e
80-vjetorit të lindjes së Adem
Demaçit, me kumtesën mbi
poezinë e Adem Demaçit, me
titull 'Tung vargu im'. 
Në simpoziumin e organizuar
nga Shoqëria 'Lëvizja', 
me kumtesën me titull
'Marrëdhëniet midis
Shqipërisë dhe Kosovës...' dhe
në simpoziumin e organizuar
gjatë këtij viti në Shkup po nga
shoqëria 'Lëvizja' me kumtesën
'Rreth disa mendimeve të
Ukshin Hotit mbi ngjarjet e vitit
1981'. Punimin e magjis-
traturës me titull 'Gjuha dhe
stili në poezinë e  Lagush
Poradecit' dhe një vistër
punimesh të tjera për të cilat
nuk po zgjatem më tutje. Në të
ardhmen lexuesi juaj i 
respektuar patjetër se do të 
njihet edhe me punime të tjera
në faqet e gazetës suaj.

(Fund)

e t'i bind mërgimtarët që ta ndihmojnë UÇK-në 

MALISHEVË, 112 NËNTOR (ER) - Në
vazhdën e mbështetjes për
komunat e Kosovës, ministri i
Tregtisë dhe Industrisë, Endrit
Shala, ka nënshkruar të hënën
marrëveshje me kryetarin e
Komunës së Malishevës, Ragip
Begaj, për nisjen e ndërtimit të
inkubatorit të biznesit në këtë
komunë. Ministri Shala ka
thënë se qëllimi i kësaj mar-
rëveshje është ndihma për
komunat që bizneset të kenë
kushte dhe mundësi më të mirë
për ta zhvilluar veprimtarinë e

tyre. 
Shala ka thënë se ky nuk do të
jetë projekti i vetëm në
Komunën e Malishevës, por
edhe në komunat e tjera do të
ketë iniciativa të tilla. "Çdo ditë
po punojmë që bizneset tona të
kenë kushte dhe mundësi të
operimit më të mira. Këto inicia-
tiva do të vazhdojnë edhe në
komunat e tjera. Jam i lumtur që
sot nënshkrova një marrëveshje
për nisjen e ndërtimit të
Inkubatorit të Bizneseve në
Komunën e Malishevës dhe së

shpejti do të nisin edhe
punimet. Ky inkubator do të jetë
një mundësi e mirë për të rinjtë
e Kosovës që idetë e tyre t'i bëjnë
realitet", ka thënë ministri Shala. 
Ndërsa kryetari i Komunës së
Malishevës, Ragip Begaj, ka
falënderuar Shalën dhe e ka
quajtur lajm të mirë për bizneset
nisjen e ndërtimit të inkubatorit.
Kryetari Begaj është zotuar se do
t'i kryejnë të gjitha detyrat që
janë të përcaktuara me kontratë
dhe të jetësohet sa më shpejt
projekti.

Malisheva bëhet me 
inkubator të biznesit

DEÇAN, 112 NËNTOR (ER) -
Ministri i Infrastrukturës, Pal
Lekaj, të hënën ka inspektu-
ar fillimin e punimeve për
asfaltimin e rrugëve në
Gllogjan të Deçanit. Këto
punime të fazës së dytë të
projektit për Gllogjanin
kushtojnë rreth 650 mijë
euro dhe pritet të përfundo-
jnë brenda kësaj jave. Me
përmbylljen e këtyre
punimeve, Gllogjanit nuk i

mbetet asnjë rrugë e paasfal-
tuar. Me këtë rast, ministri
Pal Lekaj ka uruar qytetarët e
Gllogjanit, duke thënë se ky
investim është i vonshëm
për një vend me merita të
mëdha për lirinë e vendit.
Ndërsa kryetari i Deçanit,
Bashkim Ramosaj, ka falën-
deruar ministrin Lekaj për
mbështetjen e vazhdueshme
që po i jep Deçanit dhe tërë
komunave në vend.

Gllogjani brenda javës
me të gjitha rrugët e
asfaltuara

SKENDERAJ, 112 NËNTOR (ER) -
Komuna e Skenderajt, përkatë-
sisht Drejtoria për Bujqësi,
Pylltari dhe Zhvillim Rural,
është duke vazhduar
mbështetjen për fermerët e
kësaj komune me anë të sub-
vencioneve të parapara për
zhvillimin e bujqësisë. Në këtë
kontekst, kjo drejtori ka hapur
thirrjen për aplikim, duke ftuar
të gjithë fermerët e interesuar
të sektorit të pemëtarisë, të
aplikojnë në kuadër të projektit
"Mjete të punës". Pakoja

mbështetëse për fermerë
përmban: pompë spërkatëse
me bateri dhe panel solar, gër-
shërë për krasitje me dorëza
vetëzgjatëse, gërshërë për kra-
sitje të pemëve me prerëse
dyanësore, si dhe vegla të tjera
të punës. 
Drejtoria e Bujqësisë, e
Pylltarisë dhe e Zhvillimit Rural
ka caktuar edhe kriteret për
aplikim, ndërkaq thirrja në
kuadër të së cilës do të ndih-
mohen 30 fermerë do të jetë e
hapur deri më 21 nëntor.

PRISHTINË, 112 NËNTOR (ER) -
Zyrtarë të Qendrës së Lëvizjes
Vetëvendosje në Prishtinë kanë
mbajtur të hënën një konfer-
encë për medie në lidhje me
qeverisjen në Komunën e
Prishtinës. Sipas tyre, kjo
komunë ka përmbysur për të
keq frymën e madhe të
ndryshimit, transparencën dhe
bashkëpunimin me qytetarët.
Deputeti i Lëvizjes Vetëvendosje
dhe ish-drejtori i Drejtorisë së
Inspekcionit, Salih Zyba, ka
kërkuar të ndalen ndërtimet pa
leje dhe të kthehet transparenca
për lejet ndërtimore.
"Ndryshimet e sjella me qev-
erisjen e mirë të Lëvizjes
Vetëvendosje në Komunën e
Prishtinës u vërejtën men-
jëherë. Sidomos, transparenca,
guximi dhe veprimi për ta
ndalur degradimin e mëtut-
jeshëm urban të Prishtinës. Falë
kësaj dhe shumë punëve të
tjera, Lëvizja u dyfishua me
vota, ndërsa në zgjedhjet lokale
i fitoi edhe dy komuna të tjera
dhe e rifitoi Prishtinën", ka
thënë Zyba. Në këtë kontekst, ai
ka theksuar edhe heqjen dorë të
Shpend Ahmetit nga zbatimi i

programit, zotimeve para qyte-
tarëve e votuesve të Lëvizjes dhe
të tij personalisht, që i dhanë
besimin për të qeverisur mirë. 
Ndërsa asamblisti i Lëvizjes
Vetëvendosje në Prishtinë, Abër
Vokrri, ka folur për sfidat dhe
punët të cilat ishin bërë për ta

lehtësuar jetën e qytetarët dhe
ndaluar të keqën në
bashkëpunim të ngushtë me
qytetarët, kurse në anën tjetër
ka folur për degradimin e qev-
erisjes së Shpend Ahmetit në të
gjitha drejtimet, madje duke
lejuar edhe ndërtimet pa leje.

Vetëvendosja në Prishtinë kërkon
të ndalen ndërtimet pa leje

Komuna e Skenderajt
vazhdon t'i mbështesë
fermerët

Me projektin e quajtur TS 8
Lipjani, që ka implementuar
KEDS-i, janë rreth 400 familje,
kryesisht në pjesën jugore të
qytetit të Lipjanit, të cilat tash kanë
një gjendje shumë të mirë
energjetike. Banorët e kësaj ane
për çdo ditë kanë pasur probleme
me rrymën. Rrjeti energjetik ka
qenë i stërngarkuar dhe shumë i
vjetër. Pas këtij investimi tash
gjithçka është rregulluar, tensioni
është stabil dhe me parametra
standardë. Për implementimin e
këtij projekti KEDS-u ka vendosur

dy trafostacione, njëra me
kapacitet 1000 kVA, që është
rinovuar dhe është bërë krejtësisht
e re, një tjetër me fuqi prej 630 kVA.
Gjithashtu, ka instaluar edhe
5000m kabllo nëntokësore për
tensionin e ulët dhe 3200m kabllo
nëntokësore për tensionin e
mesëm dhe ka vendosur shtylla të
reja të betonit dhe në disa vende
ka vendosur edhe rrjet të ri ajror.
Për këto ndryshime energjetike
me shumë emocione flasin vetë
banorët.
Nasibe Bajrami, e komunitetit

rom, tregon për rrezikun që kanë
pasur para investimit dhe tani
falënderon KEDS-in për punën që
ka bërë. "Më shumë jena kanë pa
rrymë se me rrymë. Shtyllën elek-
trike e kemi pas brenda në oborr
dhe shpesh telat na binin në tokë,
sidomos kur frynte era. Gjithë jena
tut mos po ndodh ma e keqja. Tash
KEDS-i e ka rregulluar dhe skena
ma rrezik. Falënderojmë shumë
kompaninë për punën që ka ba!",
ka thënë Bajrami. 
Edhe bizneset e vogla që operojnë
në këto anë shprehen të kënaqura

me këto ndryshime. 
Blerim Sylejmani, pronar i NPSh
"Blerimi" që merret me gdhend-
jen e hekurit, disqeve të veturave
etj., thotë se tani rryma është më e
fortë dhe punën e kryejmë më
shpejt. "Rryma ka qenë katastrofë,
çdo 2-3 është dashur me u anku.
Gjatë punës shpesh na u nalshin
maqinat dhe puna nuk ecte. Tash
është tepër mirë, rryma është e
fortë dhe puna kryhet shpejt",
është shprehur Sylejmani. 
Ky investim është edhe një zotim i
KEDS-it për t'i përmbushur nevo-

jat dhe obligimet energjetike të
konsumatorëve në tërë Kosovën,
sipas dinamikës dhe planit të
paraparë.

KEDS-i: Rreth 400 familje të Lipjanit me rrjet të ri energjetik

PRISHTINË, 112 NËNTOR (ER) -
Drejtori i Korporatës Energjetike
të Kosovës (KEK), Njazi Thaçi, ka
vizituar të hënën
Termocentralin "Kosova B", me
ç'rast ka thënë se është kënaqësi
kur sheh punëtorët duke punuar
me shumë vullnet dhe në nivel të
lartë të përgjegjësisë. Ai ka bërë
me dije se remontet janë gati dhe
do të përfundohen më 15 nëntor

dhe do të jenë të gatshme për
prodhim gjatë sezonit të dimrit.
Thaçi ka vlerësuar se KEK-u
është fuqia më e madhe
ekonomike dhe sociale në
Republikën e Kosovës. "Kjo
atmosferë e punës është gjith-
monë në Termocentralin
'Kosova B'. Nga hyrja në të gjitha
repartet deri në dhomën e mon-
itorimeve i gjithë stafi në krye të

detyrave dhe përgjegjësive. Për
këtë frymë të mirë të punës dhe
rezultatet e arritura meritorë
janë të gjithë punëtorët,
menaxhmenti dhe Luigj Imeri,
drejtori i TC 'Kosova B'.
Remontet janë gati dhe, siç është
paraparë, do të përfundohen më
15. 11. 2018 dhe do të jenë të gat-
shme për prodhim gjatë sezonit
të dimrit", ka thënë Thaçi.

Njazi Thaçi: KEK-u është fuqia më e madhe ekonomike dhe sociale në Kosovë

Albulena SS. MMAVRAJ

PRISHTINË, 112 NËNTOR - Nën
udhëheqjen e Innovation Center
of Kosovo dhe në bashkëpunim
me Odën Ekonomike Amerikane
në Kosovë, në Kuvendin e Kosovës
është lansuar Java Globale e
Ndërmarrësisë në Kosovë, gjatë së
cilës në rreth 170 vende të botës
zhvillohen aktivitete të ndryshme
për ta ngritur vetëdijesimin mbi
rolin e ndërmarrësisë dhe inova-
cionit. 
Drejtori i Innovation Centre
Kosovo (ICK), Uranik Begu, ka
thënë se roli i ndërmarrësisë dhe
inovacionit në Kosovë është faktor
kyç dhe nxitës i zhvillimit të mëtut-
jeshëm ekonomik të vendit. Begu
ka thënë se mbështetja e inova-

torëve dhe ndërmarrësve të rinj
duhet të jetë një ndër objektivat
kryesore të shtetit pasi këto gjen-
erojnë vende të reja të punës dhe e
bëjnë Kosovën një shtet shembull
të zhvillimit të ndërmarrësisë. 
Kryetari i Kuvendit, Kadri Veseli, ka
uruar fillimin e javës si një ndër
aktivitetet kryesore të vitit, duke
thënë se dija, inovacioni dhe ndër-

marrësia janë faktorët primarë për
rininë e Kosovës për t'i zhvilluar
idetë e tyre të bizneseve. Veseli ka
thënë se zhvillimi i politikave dhe
legjislacionit nga ana e Kuvendit
synon ta lehtësojë të bërit biznes
në vendin tonë, çfarë edhe rrjed-
himisht rezulton në investime të
huaja në vend. Ai ka theksuar se
Kuvendi i Kosovës do të jetë në

përkrahje të iniciativave të tilla
edhe në të ardhmen. 
Kryeministri Ramush Haradinaj
ka pohuar se legjislacioni i të bërit
biznes në Kosovë është më se i
avancuar. Ai ka thënë se, pavarë-
sisht prej zhvillimeve të bëra në
legjislacion, bizneset vazhdojnë të
hasin në sfida të shumta, duke
përfshirë këtu mungesën e
furnizimit të qëndrueshëm me
energji si dhe barrierat
burokratike, korrupsionin dhe
mungesën e konkurrencës së
duhur. Haradinaj ka thënë se
Qeveria e Kosovës do ta vazhdojë
mbështetjen e ndërmarrësve
ashtu si deri tani, ku ka ofruar
lehtësira për bizneset për heqjen e
taksave nga lënda e parë dhe
ofrimin e mbështetjes në nivel
komunal. 

E ngarkuara me punë në
Ambasadën e ShBA-së në Kosovë,
Colleen Hyland, e cilësoi Javën
Globale të Ndërmarrësisë si një
mundësi shumë të mirë të rritjes
së vetëdijesimit mbi rolin e ndër-
marrësisë në shoqërinë e Kosovës.
Ajo ka thënë se nevojitet kurajë për
të shndërruar një ide në një biznes
të suksesshëm dhe se këto biznese
kontribuojnë drejtpërdrejt në kri-
jimin e vendeve të reja të punës. 
Drejtori ekzekutiv i Odës
Amerikane, Arian Zeka, ka thënë
se nuk ka vend më të mirë për lan-
simin e Javës Globale të
Ndërmarrësisë në Kosovë, se
Kuvendi i Republikës, se salla e
takimeve ku marrin formë dhe jetë
ligjet që lidhen me jetët tona dhe
ku marrin drejtim përpjekjet për
zhvillim. 

Roli i ndërmarrësisë dhe inovacionit, 
faktor kyç në zhvillimin ekonomik

PRISHTINË, 112 NËNTOR (ER) -
Ministri i Punës dhe Mirëqenies
Sociale (MPMS), Skender Reçica,
në një konferencë për media ka
lansuar të hënën konsultimet
publike për draftin fillestar të kon-
ceptdokumentit për rregullimin
dhe menaxhimin e fushës së pen-
sioneve dhe përfitimeve.  Me këtë
rast, ministri Reçica ka thënë se në
kuadër të reformave të ndërmarra
në fusha të ndryshme, MPMS-ja
ka ndërmarrë hapa edhe për
reformimin e plotë të sistemit
pensional, bazuar në vështirësitë

dhe problemet e evidentuara në
analizat e ndërmarra. Ai ka thek-
suar se sistemi aktual pensional i
cili është i konstruktuar në tri
shtylla nuk është i mirëfilltë pasi
është ndërtuar duke krijuar skema
pensionale ad hoc të cilat janë kri-
juar nga nevoja e kohës dhe, si të
tilla, janë të paqëndrueshme.
Ministri Reçica ka treguar se refor-
ma e ndërmarrë në fushën e pen-
sioneve dhe përfitimeve parasheh
hartimin e një projektligji unik për
pensione, i cili do të përfshinte
dhe trajtonte të gjitha të drejtat

për pensione, si dhe krijimin e
Fondit për Sigurime Sociale, i har-

tuar me një ligj përkatës, në të cilin
do të përcaktohej struktura orga-
nizative, forma menaxhuese,
norma e kontributeve ose pen-
sionale invalidore. "Sistemi pen-
sional në Kosovë do të ndërtohet
në bazë të standardeve ndërkom-
bëtare dhe do të përbëhet nga
katër shtylla në bazë të të cilave
konsiderojmë se do të vendoset
një sistem i konsoliduar mirë,
bazuar në standardet dhe prak-
tikat më të mira evropiane", ka
deklaruar Reçica, duke shtuar se
konceptdokumenti për reformën

në fushën e pensioneve, përpos
krijimit të sistemit të mirëfilltë për
gjeneratat e reja, parasheh edhe
njohjen e stazhit të punës të të
punësuarve të cilët me dhunë
janë larguar nga puna në periud-
hën e viteve 1990-1999. Reçica ka
bërë thirrje për të gjitha palët e
interesuara që, duke nisur nga 12
nëntori  deri më 3 dhjetor, për aq
sa zgjasin konsultimet publike, t'i
paraqesin sugjerimet dhe
komentet e tyre në lidhje me kon-
ceptdokumentin për pensionet
dhe përfitimet.

Reçica nis konsultimet publike për koncept-
dokumentin e reformës pensionale

Behxhet SSh. SSHALA -
BAJGORA 

100 % në kundërshtim të 
korrigjimit të kufijve: Hashim
Thaçi, i rrethuar me pampersat
që e shoqërojnë deri në çastin
kur do ta thyejë qafën e që 
pastaj vetë këta do t'i vendosin
lakun në fyt, nga Parisi dërgoi
një porosi të fortë, se e paska
përkrahjen 100 % të presidentit
Tramp (mik i ngushtë i Behgjet
Pacollit!!!) për "një marrëveshje
të detyrueshme ligjore
ndërkombëtare me Serbinë me
të cilën do të sigurohej paqja në
Ballkan, pas së cilës Serbia do ta
njohë pavarësinë e Kosovës dhe
se Kosova do të anëtarësohet në
BE, NATO, Kombe të Bashkuara
dhe në Organizatën
Ndërkombëtare për Moral dhe
Dinjitet - Kurvat dhe Kurvarët e
Pavarur". Ky refren i stërpërsëritur
është model gebelsian se, nëse
një gënjeshtër plasohet disa
herë në opinion, atëherë bëhet
legjitime duke u shndërruar në
diçka të vërtetë ose, më mirë ta
them, përmes riciklimit të një
gënjeshtre dhe mashtrimi
ordiner, po bëhet pastrimi i saj
ashtu si pastrohen paratë e
pista. Realisht, siç e pati cilësuar
Baca Adem, Hashimi është
pehlivan dhe lojtar i fortë 
përballë këtyre që nuk i njohin
rregullat e lojës apo që e luajnë
lojën hashimite. Në Paris,
fillimisht një ish-shoqërues i
sundimtarit të Kosovës,
Bernard Kushner, e publikoi një
libër, i dyti me radhë për
Hashimin, e shpresoj se 
nuk do të jetë i fundit sepse 
personaliteti që po e shënon
historinë e re të marrëdhënieve
ndërkombëtare e meriton, jo
disa libra, por edhe një enciklopedi
të tërë. Shpresoj se Akademia e
Shkencave dhe e Arteve të
Kosovës, si truri i ikur i kombit,
do ta nxjerrë nga harresa (e

përkohshme shpresoj) thënien
gjeniale të Hashim Thaçit pas
vizitës që i bëri, pas përfundim-
it të luftës AShAK-ut dhe pas së
cilës në hyrje të Akademisë
ishte një thënie gjeniale e
Hashimit (po cila thënie e tij
nuk është gjeniale!!!) e cila u
hoq pas ndërhyrjes së dikujt e
që u interpretua si reagim i
shoqërisë civile e që nuk ishte
fare e vërtetë. A ka më mjerim
se kur e shihni transformimin e
një ish-humanisti i cili, për një
grusht parash të pista, shndër-
rohet në një lobist për diçka që
edhe vetë e dinë se nuk është e
vërtetë. Bernard Kushneri
mbase nga mosha e ka harruar
se çka ka thënë më parë për
Hashim Thaçin, kurse tani e
promovon si lider dhe si njeri i
paqes!!! Tash, vetëm ditët janë
në pyetje kur "Raketa" do ta
botojë një libër për Kushnerin e
që po e presim me padurim
sikur edhe librat për Hashimin!
Hashim Thaçi këtë po e 
shfrytëzon për mrekulli sepse
lobistët e blerë me para të pista
po e kryejnë punën për të. Po
çka ia ndien Bernard Kushnerit,
Petriçit, Arkanit, Sheshelit,
Kurcit apo Begjës se çfarë do të
bëhet me territorin e Kosovës
kur nuk na ndien neve që po
humbim territore dhe ardhmëri
në saje të tekeve të një grupi
karrieristësh dhe profiterësh, të
zhytur deri në thonj në punë të
këqija dhe se këtë përpiqen ta
shfrytëzojnë si rrip të sigurisë!
Tash Hashim Thaçi në stilin e
atyre që na kanë futur në burgje
dhe kundër të cilëve edhe vetë e
pati bërë luftën (qoftë edhe
politike) po na etiketon se jemi
kundër BE-së, Amerikës,
kundër Mogerinit, kundër
Trampit, kundër Kurcit dhe
madje, për të na shkualifikuar
përfundimisht, po na akuzon se
jemi edhe kundër vetë
Aleksandar Vuçiqit. Kohë të
vështira janë këto. Dikush po
thotë se këtë po e bën sepse në
këtë mënyrë i shpëton Gjykatës
Speciale e që unë nuk e besoj
sepse mendoj pikërisht të
kundërtën, sa më shumë e
humbet përkrahjen në vendin
tënd, aq më lehtë do të bëhesh
klient i kësaj Gjykate dhe sa më
shumë t'u nënshtrohesh

ndërkombëtarëve, fundin do ta
kesh shumë më të keq.
Ndërkombëtarët shkojnë dhe
vijnë, kombi është i përjetshëm!
Çfarë ka mbetur tash në planin
politik nga takimet e Thaçit me
baroneshën Ashton?! Asgjë hiç!
Po të mos ishte një kujtim 
emocional të raporteve Thaçi -
Ashton, historia e botës do të
mbetej e varfër. Kështu mbeti
një tregim sikur i Romeos dhe
Gjulietës, kësaj radhe, për fat të
mirë, pa përfundim tragjik! Por
gjithsesi me pasoja tragjike për
shqiptarët dhe Kosovën!
Cubat e pritës: Nga tregimet e
odave, por edhe nga përvoja,
kuptohet se prita është e keqe
dhe shumë personalitete të
shquara kombëtare dhe politike
shqiptare kanë pësuar nga këto
prita dhe rastin e Hasan
Prishtinës e keni shembullin
më të mirë për këtë. Prita nuk
ka të bëjë me ndershmëri,
moral, njerëzi; ajo nuk është
virtyt, por ves shumë i keq. Këtë
e kanë bërë të pabesët dhe të
poshtrit! Kjo ishte sa i përket së
kaluarës. Në kohën e zhvil-
limeve teknologjike prita ka
tjetër kuptim dhe porosi. Sot
prita përdoret për afirmim si
mjet lobues, përkujtues dhe
efektiv dhe efektiviteti i saj
mbështetet në befasinë që ia
bëni atij që ia bëni priten. Rasti
më i freskët dhe më kuptim-
plotë ishte prita që ia bëri
Behgjet Pacolli presidentit
Tramp pasi doli nga WC-ja në
ndërtesën ku mbahej takimi. E
zuri gafil, ia shtriu dorën
Trumpit e që pastaj u interpretua
si një takim miqësor, konstruktiv
me mikun personal dhe mikun
e shqiptarëve, Donald Tramp,
me të cilin u bisedua për 
zhvillimet në Kosovë, rajon dhe
atë ndërkombëtare, ku Kosova
luan rol të pazëvendësueshëm
dhe se ku asnjë zhvillim nuk
ndodh pa Kosovën dhe kundër
interesave të saj. Po në këtë
takim, presidentit Tramp iu
dorëzua një ftesë për vizitë
Marecit, Burojës dhe vendeve të
tjera ekzotike të Karaibeve. Dhe
presidenti Tramp me kënaqësi e
pranoi këtë ftesë duke kërkuar
që vizita të realizohet në kohën
kur kushtet klimatike janë më të
mira për shëndetin e tij dhe

shoqëruesve. Po në Paris,
Hashim Thaçi pati takime me të
gjithë ata që ishin në këtë 
organizim me rastin e 100-
vjetorit të përfundimit të luftës
së Parë Botërore ku vdiqën apo u
vranë afërsisht 8 milionë ushtarë
dhe 16-17 milionë civilë. Ishte
menjëherë prapa Trampit që i
ngjanë për nga inteligjenca dhe
autoriteti ndërkombëtar si dhe
fuqisë dhe pas Putinit që i ngjan
për nga mënyra e të ushtruarit të
demokracisë prej autokrati. Për
qytetarët e Kosovës është me
rëndësi se në ato takime pati
përkrahje 100 % të Trampit dhe,
sipas një automatizmi edhe të
Putinit për marrëveshje me
Serbinë, aq më parë që kjo 
marrëveshje edhe mund të
bëhet sipas recetave të vet
Putinit, ndryshe Vuçiqi nuk do të
ishte aq i sigurt për këtë. Thaçi
në këtë vizitë ishte i shoqëruar
me prostituta politike dhe
jopolitike. Nga aty dërgoi një
porosi se është shumë i brengosur
se Lista Serbe paska kaluar në
opozitë, ndërkaq se nuk e ka të
njëjtën brengosje se LDK-ja dhe
LV-ja janë në opozitë. 
Thaçi shantazhin e ka modeluar
në art, në art të shëmtuar,
mirëpo i ndez gjithmonë kur e
ka pisk, së paku deri më tani.
Dikush që e shoqëron Thaçin
çdo kohë dhe për të cilin Thaçi
ka nevojë për shërbime orale,
tha se takimi i Thaçit me 
presidentin Tramp ka zgjatur sak-
tësisht 7 minuta, asnjë
milisekond më shumë e as më
pak. Tash, në raportimin e radhës,
presim të na tregojë për potencën
seksuale të presidentit përkatë-
sisht se kur, sa dhe në cilat situata
i çohet Hashimi i Hashimit! Apo
se a janë më të zëshme, zërin e
tonit dhe intensitetin e pordhave
apo fendëve të Hashimit apo
Behgjet Pacollit. Kjo është në
interes të veçantë për Kosovën
dhe qytetarët e saj, mos të them
se paraqet interes jetik.
Pasi e bashkuan Çamërinë, tash
po e bashkojnë Luginën e
Preshevës: Të shtunën e kaluar,
ata që paraprakisht e kishin
bashkuar Çamërinë, u bënë
argatë të një manipulimi të 
pandershëm duke demonstruar
gjoja për bashkimin e Luginës së
Preshevës e që, pa dyshim, është

bërë sipas skenarit të korrigjimit
të kufijve ku Kosova e fiton
Luginën e Preshevës pa dhënë as
edhe një qime të prapanicës.
Ofertë nga mashtruesit për ata
që konsiderohen të jenë idiotë
apo, siç thotë njëra ndër 
prostitutat e kombinuara politike
dhe jopolitike, nuk kuptojnë
asgjë nga bisedimet dhe raporti i
forcave që i përcaktojnë këto
bisedime, përkatësisht epilogun
e "finales së madhe"! Nuk e
kuptoj si është e mundur që këta
të Preshevës dhe mashtruesit e
emocioneve që ndërlidhen me
Çamërinë, aq lehtë po manipu-
lohen! Vërtet, a po manipulohen
apo janë pjesë aktive e
mashtrimit dhe dëmit që po ia
bëjnë kombit dhe vendit.
Merreni me mend, afishuesit
oralë dhe analë të korrigjimit të
kufijve, si ngushëllim po na ofrojnë
konfederatën me Shqipërinë
pasi ta kenë shkrirë një copë të
madhe të Shqipërisë në Serbi! 
Çka të bëhet: Hashim Thaçi nuk
e rrëzon Qeverinë derisa ta 
krijojë një qeveri rezervë, 
kondom qeveri, qeveri të Vishit,
e cila do t'i miratojë dhe zbatojë
vendimet që i merr. Kjo nuk
duhet të pranohet. Lista Serbe
është barkqitje e Vuçiqit në
Kosovë dhe kurrë dhe asgjë nuk
ka bërë për Kosovën e as që ka
ndërmend ta bëjë. Mendoj se
pikërisht pozita, me votat që i ka,
së bashku me partitë opozitare,
pas vlerësimit të drejtë, duhet të
shkaktojë krizë qeveritare dhe
rënie të qeverisë, duke e dërguar
vendin në zgjedhje të
parakohshme, jo në kohën kur i
përshtatet Hashimit, Vuçiqit,
Kurcit dhe Kushnerit, por kur ajo
e vlerëson dhe se është i vetmi
mjet për ta penguar në këtë
aventurë të sinkronizuar të 
presidentit dhe prostitutave
shoqëruese, politike dhe 
jopolitike. Nuk ka rrugë dhe
mundësi tjetër nëse duam ta
shpëtojmë Kosovën dhe Luginën
e Preshevës. Apo, vetëm jam
duke parë ëndrra dhe nuk po
shoh më larg se hunda, për faktin
se, sipas deklarimeve të një 
prostitute të kombinuar, kjo
punë ka mbaruar! Nuk flitet për
mundësinë, por flitet për një akt
dhunimi të vullnetit të 
shumicës dhe i cili qenka i kryer!

A JANË MË TË RREZIKSHËM 
SABOTUESIT E PAQES 

APO CUBAT E PRITËS?!

KAMENICË, 112 NËNTOR (ER) -
Kryetari i Kamenicës, Qëndron
Kastrati, bashkë me të parin e
Prishtinës, Shpend Ahmeti, ka
realizuar premtimin e dhënë
nxënësve të komunës që ai drej-
ton. Qëndron Kastrati ka

shpërndarë të hënën kifle dhe
qumësht për shkollarët e ciklit të
ulët. "Gjatë vizitës së sotme bëra
shumë shokë. Të gjithë të
qeshur sepse vetëm me qejf
mësohet. Jam frymëzuar pa
masë prej atyre që po i hyjnë

shkollës për t'u hapur botës.
Shkolla është vendi ku e shohim
aktualitetin e së ardhmes.
Ushqimi, ngrohja e veshmbath-
ja janë kushtet minimale për një
proces normal mësimor. Do të
bëjmë gjithçka që shkollarët

tanë përgjatë kohës së mësimit
ta kenë mendjen vetëm aty.
Nëse do t'ia bëja vetë bilancin
punës sime, suksesin në
Kamenicë do ta kisha matur me
suksesin në fushën e arsimit",
ka thënë Kastrati.

Qëndron KKastrati uu sshpërndan kkifle ddhe qqumësht nnxënësve ttë KKamenicës

Prof. ddr. SSabile 
KEÇMEZI-BBASHA

(Sqarim: Shkrimi në vazhdim 
botohet pa i bërë redakturë 
gjuhësore pasi është i shkruar si në
dokumentet origjinale)

I pandehuri Tahir tha se unë kam
pas besue ne Fehimin se mundet
me qit ne mal ata persona. Per
Halimin kam thanë se ky asht njeri
ne za, dhe mue per Halimin me ka
thanë Hasan Rema, Hasani asht
vegel e botës, fjalen midis meje dhe
Halimit fjalë ska pas, por siç thotë
Hasani se vetem me Halimin skam
folë. Basri Sallkun ne Ferizaj do të
formonte komitet. Rexhep Kabashi
ka bamun lidhje me Drenicën, me
Ymer Berishën, Hoxhë Maliqin me
Kadrin per me mar listat. Fehimi ka
gjetë njerët per me dergje në mal, e
ma tepër skemi pas lidhje të cak-
time por pasi u kapem keto punë
mbeten por qëllimi e formimit
skemi ba por formimi nuk u ba.
I pandehuri Rexhep Kabashi tha se,
veç kësaj letre skam ba tjetër.
Kryetari urdhëroi qe te bahen dhjet
minuta pushim.
Mbas mbarimit të afatit dhe të min-
utave pushim. Trupi gjykues duke
qenë i formuar si me parë u ktheu
në sllen e gjykimit dhe keshtu filloi
gjykimi rregullisht.
I pandehuri Kadri Minushi tha se:
une nuk i kam thanë gjë hoxhës,
por hoxha me ka thanë mua se
Ahmeti ka nis me vramun
Vidaqiqine ky se ka lanë, pse dhe
Ismail Gashi kete gjë e ka thanë, e
une nuk mund te them diçka qe se
them e se di, ai duhet me thane se
ku e ka ndigjumun kete fjalë se une
si kam thanë gjë.
I pandehuri Januz Maliqi thase ky
me ka thene,  ne shtepin ku rrinte
në Rahovec se Ahmet Dërguti ka
dasht me vramë Nikolla Vidaqiqin,
porse Kadriu se ka lanë, është e
vërtet se sot ne rrugë i kam thanë
këtij se une kete fjalë i kam thanë.
I pandehuri Kadri tha se, une nuk i
kam thanë gja ketij e ky duhet me e
dijt vet se kush i ka thanë, por se
kushdo qe i ka thanë këtij une nuk e
dijë. Në Rahovec une, nuk e kam
degjue kete dmth. Për vrasjen që
thotë hoxha te Vidaqiqit kështu që
skam dijeni fare.
I pandehuri Hoxhë Maliqi, tha se
unë sikurse kam dëgjue kur kam
shkue në Rahovec, Kadrin e kam
gjetë para nënprefekturës, e ka
shkue me te ne shtepi e si i kam
kallxue per punen qe me qojti
Tahiri me tha se kemi pas nji
komitet dhe se anëtar janë Ahmet
Dërguti me shokë, dhe kur e kam
pyetur unë, se kush asht ky Ahmet
Dërguti ai ka thanë se ju ka vrar nji
vëlla prej partizanve, dhe ky vetë

Kadriu me ka thanë se ka dashtme
vra nji serbë, por me që paska  qenë
në parti te komitetit e kemi ndalu,
se komiteti nuk banë vrasje, por
emnin sma ka kallxue qe une kam
thanë per Nikolla Vidaqiqin.
I pandehuri Kadri Minushi kur u
vet tha se, per Nikollen une skam
thanë pse Nikolla eshte njeri i mirë.
Ahmeti nese donë me vrame nuk
duhet me i thanë të tjerëve se kam
me vramun kete ose ate. Ahmet
Dërguti per kete sme ka thanë mua
gjë fare, dhe nuk e kam ndij se ne
kete pune asnjëherë.
I pandehuri Fehim Ibrahimi thase
Sefedin Ahmetin, saraq e njof pese
largu edhe nuk kam bisedue me te,
vetem vetem me ka thane Xhemil
Fluku se ne organizat ashtë anëtar
dhe Sefedin Ahmeti.  Për vrasjen e
Xhavit Nimanit me shokë qe me
thoni nuk kam dijeni fare, por per
kete munden me thanë vetem
kryetari i komitetit të Prizrenit,
sepse unë skam dijeni fare per kete
pune, e skam e skam  mare vesht
gjë per kete punë. 
I pandehuri Hasan Rrustemi tha se
për vrasjen e Milladin Popoviqit,
unë nuk di gjë, nuk di se kush e ka
vra, dhe as nuk di nese ka pas
komitet ne Prizren atë kohë ose jo.
Për arsyetimin e Sali Kolgecit kam
pyetur Tahirin pse e kanë arrestuar,
ky me ka thanë se me duket per
vrasjen e Milladinit, por me thoshte
se ska qene ne organizatat tona.
Unë Haki Tahen nuk e njohi.
I pandehuri Tahir tha se per vrasjen
e Milladin Popoviqit, unë nuk di gjë,
atë kohë të vrasjes së tij ketu ska pas
ekzistuar komiteti. Unë nuk di gjë
për atë vrasje, e vetem e di se Haki
Taha e ka vra. Unë përmbi vrasjen e
tij smundem me dhanë asnjë
mendim. 
I pandehuri Xhemil Fluku, kur u
pyet thase Riza Alin kemi bisedua,
por nuk kemi bisedua për Xhavit
Nimanin, per vrasje, por vetem une
kam qenë i ngarkuar te merem
vesh me Xhavitin per marrëveshje
sepse neve nuk jemi kundra par-
tisë, por unë, skam pas kohë me u
takue me te, sekretari komitetit
Sefedini ka qenë me mue bashk ne
mal e tjetër njeri a ka qenë ose jo
nuk e di. Mua nuk me ka lajmrue
per asnjë punë sekretari. Mua nuk
me ka thanë se mos takimi i tyre me
Xhavitin, e po nuk erdhi ne mal me
vramun, per keto fjale ne OZN-e i
kam dëgjua prej Sefedinit. Unë per
kete punë keshtu nuk kam dijeni.
I pandehuri Fehim tha se ky
Xhemili ka ardh dhe me ka thirr
edhe mu per me u fut nate komitet,
qe ky ishte kryetar, por unë nuk
kam ndegjue.
Kur u pyet i pandehuri Xhemil
Fluku tha se, i kam thanë Fehimit se
kemi komitet dhe e kam thirr edhe
Fehimin, por ky ska ardh. Riza Alija
mue më ka thanë se ka shkue dy
herë ke Muharrem Bajraktari me u
takue me te. Muharremi është në
partin e Enver Hoxhës ose koftra
nuk e di.
Te pandehurit Sadik Mehmet
Peqani, Qamil Emini thanë se neve

kur na ka thanë Tahiri me formue
komitetin nuk na ka kerkue ndonji
njeri dhe as nuk na ka kallxue per
me kerkue listat dhe se njeri nuk na
ka përmend.
I pandehuri Tahir tha se, unë ketyne
i kam kerkue vetem listat e nuk i
kam kerkue gje dhe se kam  pas
mar detyrë kete. Qamilin e Sadikun
i njofa  per keto por i kam thanë se
nuk kam pranua. Muhamet Reqani
ska pas lidhje me mua, e nuk e kam
dergua me u lidhë me Ismail
Goranin. Ju kendue procesi me
datë 9/7/1945, të cilat i mohoi. Te
pandehurit Qamil Emini e Sadik
Peqani than se neve skemi marë
detyra e gjë, e as nuk na ka tregue
lidhjet e të tjera sende Tahiri. Por,
neve kemi shkue mbi thirrjen e
Tahirit ne shtepin e tij 11 ditë para
arrestimit. Kurse Ibrahim Abdyli e
Muhamet Vejseli kanë qenë mase
21 ditë para arrestimit.
I pandehuri Tahir tha se neve me
kete jemi takua njëherë dhe ma
vonë do te piqeshim prap.
I pandehuri Haxhi Maliqi kur u pyet
tha se, kur jam takue me Qamilin e
Sadikun me kanë thanë se, kemi
qenë ke Tahiri e desh me na
ngarkue do punë, por se neve nuk
pranojtem me shkue.
Prokurori Publik kërkoi qe seanca
gjyqësore te vazhdoi me dyer të
mbylluna mbasi kemi  me pyet disa
çështje qe i takojn msheftësisë së
pushtetit.

Vendim ppër vvazhdimin ee
gjykimit mme ddyer ttë 

mbyllura

Trupi gjykues tue parë të
arsyeshme kërkimin e prokurorit
publik vendosi vazhdimin e
gjykimit me dyer të mbyllura.
Si u deklarue ky vendim u nxirren
jasht salles krejt publiku.
Mbi këtë u pyet i pandehuri Basri
Sallku tha se Tahiri kur kam qenë në
Prizren me ka propozua vetëm për
këtë komitet por për tjera  lidhje me
të huajt nuk me ka thënë. Tahiri me
ka thënë se Hasan Rema ka ikur. 
I pandehuri Abdullah Rexhepi tha
se, unë anglisht nuk di, me Hasan
Remën jam njoftue ne Kukës, e me
gjyqëtar Mborjen jam takue ne
Prizren.  Hasan Rema  me Rexhep
Mborjen nuk me kanë thanë per te
marr detyrë të jashtme. Unë fjalë
intelexhente servili nuk e kam
ndegjue kurse tash po e ndegjoi
nuk di se a janë nga shokët me kete
detyrë.
Kur u pyet i pandehuri Rexhep, unë
inteligjent servilin qe me thoni nuk
di, kete emër në OZN-e e kam nde-
jua dhe nuk di nese eshte ngarkue
ndonji  nga shokët  ose kanë lidhje
me kete punë.
Kur u pyet i pandehuri Tahir tha se,
unë nuk i kam thanë gjë Basri per se
Hasani ka ikur.
I pandehuri Basri thase ky me ka
thanë per Hasanin qe ka ikur pse
une skam dijtun, per Hasanin e di
qe kur ka marun do barna me
kamion ne Ferizaj seç mall është.

I pandehuri Tahir thase  unë intelig-
jent servilin nuk e di se çka donme
thanë edhe  se nji person nga
autoritetete me ka propozua  me
shkue ne mal me u mar vesh me
njerëzit atje por unë nuk e kam
pranue.
I pandehuri Basri kur u pyet tha se,
mua i pandehuri Tahir me  ka thanë
edhe  se nji person nga autoritetete
me ka propozue me shku në mal
me u mar vesh me njerëzit atje por
unë,  nuk e kam pranu.
I pandehuri Tahir tha se nuk i kam
thanë, por edhe ne i paqa thanë do
i kem thanë per Xhavitin qe kam
marrë veshketu ne sallë të gjyqit. Në
OZN=e do kemi thanë se, Mehdi
Elezi, ka pare e Hasani me ka thanë
se, edhe tete jetë Anglija do të kemi
pare gjithnji, une tue u bazue ne
fjalet e Hasanit, kam bamun kete,
kur ka ardhur Hasani, ka pas 20 ditë
me parë se arrestohem.
Kur u pyet i pandehuri Halim
Spahija tha se: Në Gjakovë jam
takue per te paren dhe te mbrumen
herë me do anglez ku kemi shkue
prej kendej me Sylejman Rizën dhe
kemi folë, e na thanë se vim nga
malet e Gjakovës dhe dojshin me
shtyn popullin ne luftë kundër oku-
patorit, keta kanë qenë ate natë ne
shtepin e Kryeziut ne Gjakovë dhe
midis fjalve na kanë kallxue se neve
okupatorin do ta mundim e
Shqipnija Kosovën do ta fitoj. Unë
kam bamun fjalë me ta. Heren e
dytë jam takue në Rogovë por unë
skam qenë. Fjala ka qenë
Jugosllavija e vjetër mos te kthehet
ma dhe keta anglezët na kallxun
nuk ka me u kthye ma e kosovaret
mos te deshprohen ne mos u
bashkofshin me Shqipërin, se do të
jenë të lirë per shembull me
plebishit do te bahet çdo gjë se
shqiptaret ketu janë ma shumë.
Grekëve në kufi munt ti jepet ndon-
ji pjesë Greqisë, e këndej Kosova i
lihet Shqipërisë. Për Hasan Remën
qe me thoni vertet njihem por
skam  bisedue me te për çështje
politike. Unë nuk baj pjesë ne
intelegjnt servilin e nuk di se kush
anë pjesë në të. Unë vetem me atë
anglezin qe thashe ne Gjakovë jam
pamun e tjetër nuk di, keta kanë
ardhe nga mali me partizan. Nese
thonë per mu per kete gjet honë se
per pamjen qe kam bamun me
kapitenin anglez, por kjo ska ndon-
ji randesi.
Deri  sa Tahiri me akuzoi, paska
qenë armik i fsheten i jemi. Si u pyet
prap thase kur kemi biseduar me
anglezët i kemi thanë se si une
Selman Riza etjer me na mbrojt.
Neve dmth.Selman Riza skemi
bamun gja, as organizatë dhe me
ne fund vetem formuem shoqënin
irredentiste, partizanët nuk i kemi
pas kundra, neve kishim qellim qe
mosme lanë Jugosllavinë e parë me
u kthye prapa. Shefqet Shkupin e
njomi po ashtu edhe Musa
Shehzaden, por me kete që me
thoni skam bamun ndonji organi-
zatë.. Për takim heren e dutë me
anglezet si thash une skam qenë
por Sokol Dobroshi me ka thanë se

asht pamun me ta, kur ka shkue
Sulejmanin me shokë. Ne Suarek si
kam thanë, kanë qenë Sulejman
Riza, Sokoli, une e tjerë e kemi
bamun bisedime por jo shoqeni e
Komitet. Pse shoqënija e Sylejman
Rizës nuk eshte bashkue ne radhë
partizane nuk e di. Gjyqëtar
Mborjen e ka prurë Tahiri ne duga-
jen teme, por Tahiri me ka thanë se
gjyqëtari te ka kerkue, por gjyqëtari
me ka thanë kur e kam pyetur se
une ste kam kerkue ty, por Tahiri
me ka prue me u pa. Per takimin qe
une kam bamun me Titon e per
formimin e komitetit shqiptar, kam
qenë i kënaqur e jo si i pakënaqur si
me thonë, me Çikolloviqin qe me
thoni unë skam pas gje e ngatërresë
me te. Me Tahirin skam  pas  lidhje,
por ai si sekretar i jem e une si
kryetar i Këshillit kemibashkpunue
në zyrë. Unë lajme se ska punë ne
Shqipni e ri në Prizren se mirë je
atje Tahirit ja kam que per Hasan
Remen e jo tjetër herë e gjana të
tjera. Hasan Rema mundet se do i
kete thanë me mendjen e vet për
listë e shenime qe me thoni, e per
ndryshime, se une, si kam thanë
gjë, po do i ket thanë ai vetë nga
mendja e vet, se keta te dy Hasani e
Tahiri kanë vendos me ba keshtu
me ngarkojn dhe mua. 
Unë nuk është e vertet qe ti kem
que fjalë Tahirit per Hasanin per
kete punë, kete te paket duhet me
pas nji leter timen. Unë siguroi se
nuk kam dhanë asnjë urdhër e gjë
per Komitet qe po me thoni, veç
punës që më kishte thanë Tahiri e
se i kam que ato fjalë gjë tjetër nuk i
kam thanë per organizatë dhe
instruksione e kete tash i kam ndje.
Ketu e shtat tete vjetë e njohi
Tahirin. A asht organizatë e hapur
apo e fsheht kjo qe me thoni unë
nuk e di kete e kam pamun në
gazetë, e deri sa shkruhet them se,
do te ekzistojë ne Angli per punet
angleze. Selman Riza organizatën e
ka quajtur "Iridente" neve ne
Shqipëni qe ishim kosovar na
thonin "Irident". 
Haki Tahen e kam pas njohun por
ka pas të bëj si me Selmanin une
nuk e di, po ashtu nuk e di a ka qenë
"Irident" ai ose jo, se si u ba vrasja e
tij, unë  une nuk e di. Me Hasan
Remen une kam qenë ortak ne
tregti e jo ne  sendet e tjera të tij.
Hasani ka punue ne Partin
Komuniste. Veshja e tij me tesha
gjermane asht krejt absurde pse ai
me ka thanë se i ka vesh vetem per
me ardhë ne shtepi dhe me u pa me
familje. (Vijon)

(Procesi gjyqësor i Prizrenit më 1946 sipas dokumenteve të gjykatave ish-jugosllave. Para trupit gjykues dolën 34 patriotë të
cilëve gjyqi ua shqiptoi dënimet: gjashtë veta i dënoi me pushkatim, të tjerët me vite të shumta burg) /20/

Deklarata e Kadri Minushit

Roli i gruas shqiptare për lirinë e
Kosovës është shquar në çdo
epokë të historisë sonë kur 
populli dhe trojet tona kanë
qenë në rrezik. Lufta jonë për liri
ishte rrugë e gjatë, por populli
ynë nuk u pajtua me gjendjen e
robërimit nga asnjë pushtues.
Pushtimin e robërimin e luftoi
edhe gruaja bashkë me burrin. 
Për heqjen e prangave të
robërisë kontributi i gruas
shqiptare shquhet në gjitha
epokat, por kontributi më i
freskët i gruas shqiptare është
lufta për lirinë dhe pavarësinë e
Kosovës. 
Lufta për lirinë e Kosovës i ka
rrënjët që nga mbarimi i Luftës
së Dytë Botërore, kur u mposht
robëria nga pushtuesit 
gjermanë, mirëpo Kosova u
riokupua nga sllavët, kështu që
kauza për lirinë e popullit 
shqiptar të Kosovës nuk u 
përmbyll. Popullit shqiptar të
Kosovës, për t'u çliruar nga ky
ripushtim, iu nevojitën sakrifica
të mëdha deri në vetëmohim.
Në këto sakrifica gruaja
shqiptare me përkushtim dhe
vendosmëri u radhitë krah për

krah me burrat që të luftojnë për
liri e për pavarësinë e Kosovës.
Mirëpo gruaja shqiptare edhe
para se të shpërthente fronti i
luftës së hapur ishte e angazhuar
në grupe ilegale të asaj kohe, pa
kursyer as jetën në mbështetje të
lirisë e pavarësisë. Si ilustrim për
angazhimin e femrës shqiptare
kam intervistuar një grua që flet
për kontributin e gruas. Gruaja e
intervistuar është Advie Morina e
cila ka lindur në burgun e Serbisë
meqë nëna e saj Zyme Turjaka
Morina ishte burgosur nga forcat
e regjimit serb kur ajo ishte
shtatzënë. 
Zyme Turjaka Morina, si aktiviste
e Frontit Nacional Demokratik
Shqiptar, u burgos në vitin 1949.
Forcat policore e marrin Zymën
në shtëpi dhe me duar në brumë
ia vendosin prangat. Për regjimin
serb nuk mjaftonte vetëm 
prangosja dhe burgosja e Zyme
Turjaka Morina, por ata kishin
për qëllim edhe të futnin tmerr e
panik në popullatën shqiptare. 
Me këtë qëllim, për ta demon-
struar forcën e tyre pushtuese,
ata përdornin strategji
psikologjike për të mbjellë frikë e
tmerr. Në rastin e Zyme Turjaka
Morina, të cilën e prangosin në
shtëpi dhe e marrin ashtu të lid-
hur, për të ecur në këmbë nëpër
rrugët e qytetit të Pejës, deri te
qelia e burgut. Zyma bashkë me
burrin e saj Shani Morina, 
burgosen dhe maltretohen.
Ndëshkimi ndaj këtij çifti ishte
që t'i frikësojnë shqiptarët për t'u
aktivizuar në luftë për çlirim. Ky

rast dëshmon se gruaja luftonte e
sakrifikohej krahas burrit. Por, sa
është numri i grave që u 
sakrifikuan për lirinë e Kosovës? 
Pra, me cilësi të sakrificës dhe të
vetëmohimit u radhit gruaja
shqiptare në organizata ilegale
me qëllim që të japë kontributin
e vet për lirinë e Kosovës. 
Gruaja shqiptare mori pjesë
edhe në protesta e demonstrata
me kërkesën për lirinë e Kosovës.
Burgjet e ish-federatës jugosllave
ishin të mbushura edhe me 
femrat shqiptare nga të gjitha
trojet shqiptare. Për këtë flasin
edhe dëshmitë se kur u dënuan
disa anëtare të grupit "Shote
Galica" të qytetit Ferizajt, në vitin
1983, në mesin e tyre edhe unë e
shumë të tjera, pasi u shqiptua
dënimin me burg nuk kishte
vende të lira nëpër burgjet e
Kosovës dhe koha për 
ekzekutimin e dënimit u shty
derisa të lirohet ndonjë vend
nëpër burgje. 
E burgjet e Kosovës gjatë viteve të
1980 vërtet ishin të mbushura
me bija shqiptare si Trendëlina
Labënishtin, Ajshe Gjonbala,
Hafide Topalli, Nazire Zogaj,
Nazife Xhemajlin, Gjyle
Krasniqin, Zyrafete Manaj, Havë
Shala, Shahadije Neziri e shumë
e shumë të tjera.
Edhe në diasporë gruaja
shqiptare në mënyrë aktive mori
pjesë në organizimin e tubimeve,
protestave e demonstratave për
ta sensibilizuar kauzën e popullit
shqiptar. Dekadë pas dekade këtë
mision gruaja shqiptare e përm-

bushi duke informuar shtetet e
botës për gjendjen e aparteidit në
Kosovë. Lufta e agjitimit dhe e
organizimit nuk ishte frontale,
por ishte një front lufte i paduk-
shëm, përplot rreziqe e sakrifica
të panumërta e të pamatshme. 
Gruaja shqiptare u inkuadrua
drejtpërdrejt edhe në frontin e
luftës. Në jehonën e pushkëve të
Luftës së UÇK-së u dëgjuan edhe
krismat nga radhët e gruas
shqiptare të cilat luftonin për 
lirinë e Kosovës. Ndër figurat më
të njohura dhe që mund të
paraqesin përfaqësim të dinjitet-
shëm për të gjitha luftëtarët e
lirisë së Kosovës është heroina e
kombit Xhevë Krasniqi Lladrovci.
Mirëpo, gruaja shqiptare nuk u
ndal vetëm për sakrificën për liri
dhe pavarësi të Kosovës, por u
angazhua edhe në luftën e 
popullit shqiptar në Maqedoni.
Në këtë luftë mori pjesë edhe
heroina ferizajase Hyrë Emini
(Mira) e cila më parë ishte ushtare
e UÇK-së e më pas u radhitë edhe
në Ushtrinë Çlirimtare
Kombëtare, së bashku me
bashkëluftëtaren Vjollca Fazliu. 
Pa mbështetjen e gruas shqiptare
dhe aktivitetit të grave në këto
procese, bazuar në faktet 
historike, nuk do të rritej dhe
frymëzohej lufta për liri. Për ta 
fituar bindjen për këtë mjafton ta
rikujtoni sakrificën e gruas te
familja e komandantit legjendar
Adem Jashari. Qëndresa e grave të
familjes së Jasharëve, për të qenë
krah për krah me burrat, dha
jehonë anembanë botës dhe u

shndërrua në çelësin e artë, për ta
argumentuar me fakte se armiku
vranë jo vetëm burra, por edhe gra,
fëmijë e pleq civilë. 
Pikërisht nga sakrifica e grave,
fëmijëve e pëlqeve u tronditi e tërë
bota dhe lufta jonë fitoi përkrahje
dhe mbështetje nga e gjithë bota
demokratike. Mirëpo, aktet e 
vrasjes së grave, fëmijëve e
pëlqeve, ishin faktorë mobilizues
për gjithë shqiptarinë që filloi të
kërkonte armë të vetëmbrohej.
Kështu që lufta e UÇK-së mori
mbështetje dhe u zgjerua e u
fuqizua në gjithë Kosovën. 
Me fuqizimin e luftës për liri kthim
mbrapa nuk kishte për popullin
shqiptar të Kosovës. Këtë përcak-
tim, për t'u sakrifikuar deri në
vdekje, e kuptoi edhe faktori
ndërkombëtar që i doli në ndihmë
popullit tonë deri në çlirim.
Këto argumente flasin shkurt, por
bindshëm se liria dhe pavarësia e
Kosovës është e ujitur edhe me
gjakun e sakrificën e gruas
shqiptare dhe jam thellësisht e
bindur se pa sakrificën e grave nuk
do të mund ta fitonim lirinë. Pa
angazhimin e gruas shqiptare, 
fillimisht për ta përkrahur UÇK-në
e më pas edhe për t'u bërë pjesë e
UÇK-së, nuk do të mundej të
artikulohej e të përkrahej çështja e
lirisë dhe pavarësisë së Kosovës.
Në luftën për lirinë e pavarësinë e
Kosovës gruaja shqiptare dëshmoi
heroizmin dhe u sakrifikua deri në
vetëmohim. Prandaj, gratë janë
pjesë e pandashme në të gjitha
përpjekjet për liri dhe pavarësi të
Kosovës. 

ROLI I GRUAS NË LIRINË 
DHE PAVARËSINË E KOSOVËS

PRISHTINË, 112 NËNTOR (ER) - Në
Klinikën e Gjinekologjisë në
Qendrën Klinike Universitare
të Kosovës (QKUK) gjatë tri
ditëve të fundit ka pasur 62
lindje. Sipas njoftimit të
Qendrës Klinike Universitare
të Kosovës, të premten që lamë
pas pati 28 lindje, të shtunën
12 dhe të dielën 22 lindje. "Në
Klinikën e Gjinekologjisë në

QKUK gjatë tri ditëve të fundit
ka pasur 62 lindje. Më 9 nëntor
28 lindje, 17 meshkuj, 11
femra, 10 gra janë bërë nëna
për herë të parë.  Më 10 nëntor:
12 lindje, 7 meshkuj, 5 femra, 5
gra janë bërë nëna për herë të
parë. Më 11 nëntor 22 lindje,
11 femra dhe 11 meshkuj",
është bërë me dije në 
njoftimin e QKUK-së.

62 lindje në QKUK vetëm
në tri ditët e fundit

MITROVICË, 112 NËNTOR (ER) - PPrej
të hënës kanë filluar ligjëratat në
objektin e ri të Universitetit "Isa
Boletini" në Mitrovicë. Me këtë
rast rektori Alush Musaj ka uruar
studentët, mësimdhënësit dhe
punëtorët e administratës, duke
e vlerësuar këtë lajm të madh
për të gjithë. Ai ka theksuar se
kjo është një ditë e madhe jo
vetëm për studentët dhe
mësimdhënësit, mirëpo edhe
për Mitrovicën dhe arsimin e
lartë në Kosovë. "Është një kom-
pleks madhështor, të cilin do ta
gëzojnë studentët dhe mësimd-
hënësit tanë", ka thënë Musaj. 
Rektori ka falënderuar
Parlamentin Studentor për
angazhimin sa i përket transportit
të inventarit nga objektet që janë
shfrytëzuar deri më tash.
"Studentët janë organizuar dhe
kanë bërë një punë shumë të
madhe në mënyrë që sa më parë
të krijohen mundësi për 
sistemim në objektin e ri", ka
thënë ai, duke kërkuar mirëkup-

tim për problemet që mund të
dalin si pasojë e procedurave të
zhvendosjes. Ai ka falënderuar
edhe drejtuesit e ndërmarrjes
"Trepça" për mundësitë e 
ofruara gjatë këtyre viteve për
funksionimin e Universitetit "Isa
Boletini". 
Rektori Musaj ka paralajmëruar
edhe organizimin e një 
ceremonie madhështore për
përurimin e kompleksit të ri uni-

versitar. Në kuadër të komplek-
sit universitar, që shtrihet në një
hapësirë prej 17 hektarësh, janë
ndërtuar objekte prej 30 mijë
metrash katrorë që ofrojnë
kushte komode për punë. Në
kuadër të këtij projekti që reali-
zohet nga Ministria e
Administratës Publike planifiko-
het të ndërtohen edhe mensa,
konvikti dhe hapësira
rekreative-sportive.

Fillojnë ligjëratat në objektin e ri 
universitar të Universitetit ‘Isa Boletini’

REFLEKSIONE PËR LIBRIN 
"69 GRA" TË ARBËR AHMETAJT 

Nga DDr. IIrena GGJONI

1. HHyrje
Libri 69 Gra i Arbër Ahmetajt,
mund të konsiderohet si një dhu-
ratë e çmuar e autorit jo vetëm për
lexuesit besnikë të tij me rastin e
25-vjetorit të botimit nga libri i parë
në vitin 1993, por edhe për çdo lex-
ues të kultivuar e potencial që  e
adhuron mjeshtërinë e rrëfimeve
të shkurtra dhe që lehtësisht e gjen
te ky libër. Është një botim i
shtëpisë botuese prestigjioze
Skanderbeg Books që në vite ka
sjellë edhe librat e tjerë të Arbër
Ahmetaj e ka rezultuar si një
bashkëpunim shumë i suk-
sesshëm. Në këtë vëllim janë
përmbledhur 13 proza, që sipas
autorit, vijnë si një Gërmadhë
letrare: As tregime, as novela, aq
më pak romane. Ky përcaktim, më
rikthen në retrospektivë, pikërisht
te fillesat letrare të Ahmetajt.

2. SShënjimi ii rrrugëtimit lletrar
Fryma imponuese e letërsisë cilë-
sore  dhe ndikimi i saj,  shpesh herë
krijojnë një marrëdhënie sa
magjike, aq edhe të çuditshme me
shpirtin njerëzor. Më tepër sesa e
pashpjegueshme në dukje, vihen
në lojë "receptorë" të nënndërgjeg-
jes, sepse vetëm prej tyre mund të
perceptohet gjithçka që është gati-
tur brenda unit të autorit nën efek-
tet e muzës dhe jo vetëm, që të
bëjnë ta njohësh, ta duash e ta
vlerësosh atë vepër. Është pikërisht
ky libër, ky impakt e kjo lidhje, që të
jep besueshmërinë dhe garancinë
e mëpastajme për të marrë në duar
pa frikë veprat e radhës së të njëjtit
autor dhe të ndiesh se prej tij e ke të
garantuar kënaqësinë estetike. 
Dhe pikërisht, kështu ka qenë taki-
mi im i parë me autorin Arbër
Ahmetaj dhe me librin e tij
Fletëhyrje për në varr në vitin e
largët 1994 (një vit pas botimit).
Ishte koha kur një brez studentësh
dhe dashamirës të letrave, të etur
për një letërsi cilësore dhe jashtë
kornizave të letërsisë së
mëparshme, ditëm ta mirëprisnim
këtë autor dhe veprën e tij, frag-
mente të të cilit ishin prezantuar si
risi në shtypin e kohës. Perceptimi i
parë ishte i një libri "ndryshe", ku
në vend të përcaktimit të llojit të
prozës, vinte si nëntitull: Shënime
për s'di se çfarë dreq vepre letrare.
Jo vetëm për strukturimin e paza-
kontë, por edhe për idetë e pasura
brenda lakonizmit, për fatet
tragjike të personazheve, për
rrugëtimin rrëqethës në ferrin
shqiptar të dhënë përmes ferrit
letrar  të krijuar nga Ahmetaj, ku
çdokush gjente sadopak nga shpir-
ti i vet, Fletëhyrja për në varr u bë
"fletëhyrja" e sigurt për një shteg të
ri letrar të përfaqësuar nga Arbër
Ahmetaj, ku gjurma e tij është

origjinale, unike dhe e pangatër-
rueshme. 
Kjo besueshmëri e garanci për të
përcjellë vlerë, që u dha qysh me
veprën e parë, do vijonte në gjithë
rrugëtimin letrar të Arbër
Ahmetajt, për të mbërritur deri te
libri i fundit 69 Gra, që pata fatin ta
lexoj në dorëshkrim. 

3. 669 GGra ssi mmjeshtëri nnarracioni
Te libri 69 Gra, nënvizohen karak-
teristika dhe veçori të prozës, që e
veçojnë Arbër Ahmetajn nga
prozatorët e tjerë. Talenti i tij i lin-
dur, përvoja e akumuluar, percep-
timi i realiteteve (në mënyrë të vull-
netshme, apo të pavullnetshme),
aftësia e trillimit, mpleksen së
bashku duke u përthyer në
prizmin e tij artistik për t'u shfaqur
përtej këtij prizmi me pamjen fis-
nike e sharmante të prozave të
mrekullueshme që na ofrohen te
ky libër . 
Pra kur lexuesi ta marrë në dorë
këtë vepër, do vërejë se  ajo çka
lexon përmes gjuhës nuk
është vetëm materializimi i
mendimit, por edhe
pafundësi e shpirtit njerëzor.
Kjo është udha e krijimit te kjo
vepër, apo e zbulimit të
vetvetes, e krijimit e rikrijimit
të universeve te ndryshme
(njerëzore a letrare), përmes
narracionit plot ritëm të Arbër
Ahmetajt. 
Vihet re që secila prozë e librit
69 Gra,  vjen unike edhe sipas
dominantit tematik, edhe
sipas dominantit strukturor me
struktura kompozicionale të
ndryshme, çka shënjohet si një nga
vlerat e këtij vëllimi. Kjo larushi  në
çdo aspekt, bën që këto proza të
lexohen me një frymë, pa u kthyer
në monotone e duke ruajtur
magjinë e befasisë dhe dëshirën e
zbulimit.
Aftësia e Arbër Ahmetajt është që
përmes rrëfimit të tij,  përmes
teknikës së ndryshimit të struk-
turës së hapësirës dhe kohës, bren-
da 13 prozave të tij, të na çojë
njëherësh sa me mungesë gravita-
cioni mbi qiejt e mjegulluar mes
Francës, Britanisë dhe Irlandës, aq
i sigurt në tokë në kushedi sa desti-
nacione; sa në pyllin e fëmijërisë e
shtëpinë buzë rrugës që çonte për
në zonën e thellë të Lekbibajve, në
metropolet e botës; sa në Dublinin
e Xhojsit, në Ballkanin tragjik; sa në
kohën e Ciklit të Kreshnikëve, aq në
modernitetin e kohës së tij; sa në
ndjesitë e para erotike të një
adoleshenti, në përvojat e një burri
dhe ndikimit të grave në jetën e tij;
sa në lirinë e ndrydhur brenda një
kryqi të fshehur në gji në një regjim
të frikshëm, në hapësirat pa limit të
mendimit të një qytetari të botës.
Funksioni estetik është mbi-
zotërues te ky libër, por po kaq na
shfaqet edhe funksioni njohës dhe
kjo si një filozofi e autorit  në zgjer-
imin e përmbajtjes së vizioneve për
botën, por edhe si nevojë për zhvil-
limin e sistemeve të komunikimit,
në këtë rast të komunikimit letrar.
Autori sjell  copëza bisedash për
letërsinë, poetët, udhëtarët, siç

ndodh te proza Dublinasit. Si në
një palimpsest vijnë vizionet e
fëmijërisë, ku fati i tyre është për-
caktuar e shënjuar nga rrethanat e
kohës si te proza Gëzuar
Krishtlindjet. Bisedat spontane me
nënën dhe kapërcimet e natyr-
shme tematike sa të veshura me
një tis sinqeriteti fëmijëror dhe një
urtie filozofike, duke u bërë pjesë të
botëve të njëri-tjetrit, bartin atë lid-
hje të pakusht dhe të patjetër-
sueshme nënë - bir te proza Hëna
kjo putanë kozmike. Notat e
humorit duke ruajtur senset e
masës, vijnë jo vetëm si një mjet
për të shtensionuar situatat dra-
matike përgjatë narracionit, por
edhe si një mënyrë këndvështrimi
mbi to, si te prozat Fqinja jonë
përvëluese, A mund të dashurosh
kur vdes udhëheqësi etj. 
4. Dimensioni shpirtëror e
psikologjik në botëperceptimin e
realitetit 
Çdo prozë, është një botëpercep-

tim i realitetit si dhe ekzistencës
shpirtërore, shpesh herë të
kushtëzuar nga ky botëperceptim
realiteti. Pra, situatat e gjendjet,
vijnë prej realiteteve jetësore, ku
gërshetimi i përthyerjeve të gjend-
jeve shpirtërore, mvishen nga
Arbër Ahmetaj me një mantel
gjuhësor për t'u pasur lakmi.
Strukturat narrative janë të pasura
me përshkrime situatash, person-
azhesh, ndjesi, botë shpirtërore,
ashtu si dhe me komente. Në këtë
kontekst, autori sjell burrin që
kthehej në atdhe me të birin e
vdekur, doktor Symeonidhis me
rrëfimin e brengën e tij, Palamasin
me madhështinë e përshkrimit të
dhimbjes njerëzore, Halilin e Ciklit
të Kreshnikëve të cilit të gjitha gratë
i dukeshin si motra, udhëtarët e
huaj në oborrin e tepelenasit të
Janinës, therjen e hakmarrjen e
pyllit, vajzën e vogël pa veshka të
baladës, Poeten në dhomat e
hotelit të  Gjuetisë së Kontit Çiano,
gratë e revoltuara me të cilat nuk
do të punojë më, kamerieren e
Madigan's Pub me tatuazhin e
Oskar-it ndër shalë, N. Gj. dhe his-
torinë e burrit që ishte nisur për të
kthyer nderin në vend, burrit të cilit
diabeti ia kishte thyer tehun e
sëpatës, thyerjet e thella të dritës e
të brigjeve mbi oqean, Xhejms
Xhojsin dhe Betejën e Pashkëve tek
Posta e Dublinit, gruan iliro-irlan-
deze që këndonte me harpë,
Zhaklinën D., macet e botës së
tretë, fqinjën përvëluese, marrëd-
hëniet vëllazërore, imazhet e trish-
ta të jetës studentore, fatet e

dashurive dhe jetëve njerëzore nën
një regjim diktatorial etj. Te të gjitha
bie në sy dimensioni i analizës
psikologjike, veprimi i brendshëm i
personazhit duke u perceptuar nga
narratori, i cili në pjesën më të
madhe rrëfen në vetën e parë (me
përjashtim vetëm në tri proza, nga
një narrator i jashtëm). Gjithashtu,
përshkrimi i ambienteve në këto
struktura narrative, është i rëndë-
sishëm dhe bëhet funksional duke
shërbyer për të çuar më tej
motivimin psikologjik të person-
azheve.
Njohja e vlerave etnopsikologjike
të personazheve (shqiptarë, apo
me etni të ndryshme), është
shumë e dukshme te ky libër.
Njëherësh jepen edhe të dhëna
antropologjike që ndihmojnë në
ndërtimin e lëndës tregimtare, apo
në gjendjet e karakterizimet e per-
sonazheve, apo në situatat në të
cilat ata vendosen brenda kontek-
steve të caktuara.

69 ggratë qqë ii ddhanë ttitullin
librit 

Çdo prozë e këtij libri vjen me
veçantinë dhe shkëlqimin e
saj. Por si një sintezë e një
pjese të rëndësishme të jetës
së narratorit të këtij libri, vjen
edhe proza që i ka dhënë tit-
ullin librit, 69 Gra. Duke i qën-
druar besnike mungesës së
klasifikimit të llojeve nga ana e
autorit që në hyrje të tij, te kjo
prozë është akoma më e

vështirë të përcaktohet, nga
mënyra se si e ka sjellë Arbër
Ahmetaj imazhin e 69 grave. Mund
t'i konsideroja si 69 bërthama nar-
rative, të 69 tregimeve. Mund t'i
konsideroja si 69 proza poetike me
gjetje e detaje artistike shpeshherë
të realizuara me një fjalor të përzg-
jedhur poetik. Mund t'i konsidero-
ja si 69 personazhe gra të skicuara
që me një rresht, deri në një para-
graf, por jo më shumë. Ravijëzime
portretesh të bëra në mënyrë
shumë lakonike e të thuktë, por
meritë e Arbër Ahmetajt është që
edhe pse me kaq pak, mundet të
japë individualitetin e origji-
nalitetin e pangatërrueshëm të
secilës prej këtyre grave, si në
imazh, si në historinë e intrigën që
e identifikon.
Janë ravijëzime të bëra me shumë
dashuri, pavarësisht nga rrethanat
e "njohjes" me to. Ato lëvrijnë si
nga hapësirat reale, hapësirat e leg-
jendave, të historisë, të mitit, të fan-
tazisë, të kombësive, racave e
moshave të ndryshme. Erosi është
këndvështrimi që herë bëhet i duk-
shëm, i drejtpërdrejtë dhe herë i
fshehur apo i kamufluar nën drita
të tjera, por që nëpërmjet tij bëhet
edhe vlerësimi në kompleksitet i
qenies femërore me gjithë virtytet e
anët e errëta dhe karakteristikat
individuale që bart secila. Vërehet
diskursi vlerësues dhe admirues
për të parë e shijuar "të bukurën"
edhe përmes errësirës. 
Kjo renditje fillon me Anna 0, ku
Ahmetaj shkruan: Të mora nga një
aromë pragpranvere e të bëra grua,

personazh në romanin tim.
Tashmë ti ke mbetur e kurthuar
mes faqeve të letrës dhe gishtave të
lexuesve. Më fal, Anna! Se vetes nuk
mund t'ia fal! Më pas vijnë gratë e
tjera me individualitetin përkatës
deri te numri 69 që nuk ka më një
emër konkret si 68 të mëparshmet,
por vjen si një përgjithësim: Të tjer-
at, ku Ahmetaj përfundon: Gratë e
tjera të jetës time s'deshën të hynin
në libër, por mbeten rebele, ashtu
si ditën kur më thanë: JO! Ato nuk
më deshën. Më kundërshtuan.
Unë i kam dashur atëherë, i dua
edhe sot. Në këtë renditje të 69
grave të Arbrit, duket sikur nuk ka
ngelë model femëror pa u përfshirë
dhe jo pa qëllim kjo prozë i dha
edhe titullin librit.
Shoqërimi i ndonjë proze të librit
me shënimin: Ngjarja e tregimit
është reale me përjashtime të
vogla, toponimet reale, inicialet e
personazheve po realë, emra
konkretë të personaliteteve të njo-
hura nga fusha të ndryshme, krye-
sisht e letrave, vihen në funksion të
dëshmisë së vërtetësisë së rrëfimit
dhe besueshmërisë së këtij realiteti
artistik, si për të krijuar një lidhje
akoma më të ngushtë mes autorit e
lexuesit. Në këtë linjë vjen edhe
dedikimi i autorit në këtë libër si
një mirënjohje: U kushtohet:
Miqve të mi zviceranë që prej 21
vjetësh më janë gjendur me çiltës-
inë dhe miqësinë e tyre të çmuar,
duke renditur shumë emra të
miqve të tij që njëherësh janë edhe
lexues të letërsisë së tij që për vlerat
që posedon, prej vitesh i ka kapër-
cyer kufijtë me përkthimet në
shumë gjuhë të huaja. 
Pra, si përfundim, pas leximit të lib-
rit 69 Gra të Arbër Ahmetajt, më
gëzon fakti që ky libër nuk mbyllet
me përfundimin e leximit të faqes
së fundit, por të mban ende të
mbërthyer pas vetes me përjetimet
mbi të. Me rrëfimin e përkorë e plot
ritëm, me konceptimin modern të
bërthamave narrative që në
gjenezë, me një shumësi struk-
turash kompozicionale, me
mjeshtërinë e kapërcimeve shumë
të natyrshme nga njëra situatë në
tjetrën në vende e kohë të
ndryshme, me galerinë e pasur të
personazheve ku çdonjëra përvojë
e përjetim nuk i ngjan tjetrit, me
notat e humorit që të dhurojnë një
ndjesi të këndshme buzagazi edhe
në mes të tensionit dramatik, me
fillin e dashurisë polisemantike që
përshkon çdo ind të prozave, me
ide të ngjeshura e me një larmi
strukturash gjuhësore, stilesh etj.,
me këtë libër konfirmohet edhe një
herë se Arbër Ahmetaj është një
nga emrat më të rëndësishëm të
letrave shqipe duke e çuar në një
stad më tej e më të lartë prozën e
shkurtër shqipe. Libri 69 Gra, nuk
zhgënjen pritshmëritë e lexuesit i
mësuar me një standard shumë të
lartë  që sjell proza e Arbër
Ahmetajt, ndaj pa frikë mund t'ua
sugjeroja të gjithë lexuesve që dinë
ta shijojnë një letërsi cilësore, të
cilët tashmë e konsiderojnë si një
festë e ngjarje letrare ardhjen e çdo
librit të ri të Arbër Ahmetajt.

PESHORJA
Është 

periudha
më e mirë

për të folur
për pushime dhe për 

udhëtime. Doni të vizitoni
kultura të ndryshme dhe keni
vendosur të merrni edhe miq

me vete.

AKREPI
Xhelozi

dhe debate
në çdo çast

me partnerin,
tregojnë se duhet të 

vendosni një kufi ose duhet
të lini gjithçka.

SHIGJETARI
Një ditë
shumë e
mirë sot

për të gjithë
ju që keni punuar fort për t'i
arritur qëllimet tuaja. Më në

fund pak dritë në fund të
tunelit.

BRICJAPI
Disi në

mënyrë të
ndrojtur,
por më

shumë dashuri do të arrini t'i
shprehni ndjenjat njeriut të

zemrës. Kjo gjë do t'ju afrojë
më shumë bashkë.

UJORI
Një ditë
shumë e
zakon-

shme dhe
pa asnjë kulm të rëndë-

sishëm. Gjithsesi ju dini të
argëtoheni në çdo çast.

PESHQIT
Sot do të

shkojë
gjithçka

siç e keni
parashikuar, madje edhe më
mirë. Jeni nën një aureolë
optimizmi që do të bëjë që

gjithçka të shkojë vaj.

DASHI
Hëna në
shenjë ju
favorizon
në çdo

aspekt të jetës, por më
shumë në atë sentimental.

Jeni gjithë kohës në krahët e
partnerit dhe ndiheni mjaft

mirë.

DEMI
Sot jeni ju
protago-
nistët e

ditës në sajë
të një marrëveshjeje mjaft të
favorshme që keni arritur të

mbyllni. Do të filloni të merrni
përfitime shumë shpejt.

BINJAKËT
Do t'ju

duhet të
jepni prova

që mund të
përballoni një situatë stresi

pa u alarmuar dhe pa ju
zënë paniku. Më përpara nuk
keni mundur ta superoni këtë

gjë.

GAFORRJA
Çdo gjë
që ka

lidhje me
ju sot do të

jetë e ekzagjeruar. Do të
doni shumë, do të luftoni
shumë, do të mërziteni

shumë dhe në çdo rast nuk
do të ndaloni.

LUANI
Sot do të

jeni
kapriçioze

për çdo gjë
si në familje që do të 

kundërshtoni këdo edhe në
punë që nuk do t'ju pëlqejë
asgjë që do t'ju propozohet.

VIRGJËRESHA
Edhe pse

keni
dyshime
në një

bisedë të bërë kohët e 
fundit, nuk do t'i shprehni ato

pa u siguruar nëse 
qëndrojnë apo jo.

Një nënë dhe baba që e quajtën foshnjën e
tyre Adolf Hitler u dënuan si anëtarë të një
grupi neonazist. Adam Thomas, 22 vjeç dhe
e dashura e tij, Claudia Patatas, 38 vjeçe, po
përballen sot me një dënim prej 10 vjetësh
burgim, pasi u dokumentua se ata shin pjesë
e një grupi të ekstremit të djathtë. Gjatë kon-
trollit të banesës së çiftit në Oxfordshire u
zbulua se banesa ishte e mbushur me mem-
orandume naziste. Thomasi e pranoi se ishte
admirues i Hitlerit, raporton
"dailymail.co.uk".

E jashtëzakonshme

Britani, 110 vvjet bburg
çiftit qqë ii vvuri ffoshnjës
emrin HHitler

FOTO E DITES

- A po e sheh, po lindin çdo vit e më
pak foshnja, thotë njëra.
- Për këtë arsye na ka rënë mentaliteti,
ia kthen tjetra.

Në Marok është mbajtur protestë masive kundër orës verore.

E rrallë

B A R S O L E TA  E  D I T Ë S

“ALPHA” 3D, 
Aventure/Drame/Familjar; 1 ore 36 min

Rolet: Kodi Smit-McPhee, Jóhannes Haukur
Jóhannesson

Regjia: Albert Hughes

Vetem gjate vikendit në ora 14:00

Në ora 16:00
“JOHNNY ENGLISH
STRIKES AGAIN”

Aksion/Aventure/Komedi; 1 ore 28 min

Rolet: Rowan Atkinson, Olga Kurylenko,
Emma Thompson, Ben Miller, Miranda

Hennesy, Jake Lacy, etj.
Regjia: David Kerr

Në ora 18:00
“NIGHT SCHOOL”

Komedi; 1 ore 51 min

Rolet: Kevin Hart, Tiffany Haddish, Rob Riggle,
Taran Killam, Romany Malco, etj.

Regjia: Malcolm D. Lee

Në ora 20:00
“SIBERIA”,
Komedi; 1 ore 51 min

Rolet: Keanu Reeves, Ana Ularu, Pasha D.
Lynchnikoff, James Gracie, Eugene Lipinski,

Rafael Petardi, Veronica Ferres, Molly Ringwald,
etj.

Regjia: Matthew Ross

Në ora 22:00
“VENOM” 3D,

Aksion/Horror/Fantastiko-Shkencor; 1 ore 52
min

Rolet: Tom Hardy, Michelle Williams, Riz
Ahmed, Scott Haze, Reid Scott, etj.

Regjia: Ruben Fleischer
Based on the Marvel Comics

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Një mjek ka ngatërruar veshkën me një tumor
dhe e ka hequr nga trupi i pacientes. Ngjarja e
pazakontë ka ndodhur në një spital në Florida
në Wellington Regional Medical Center. Viktimë
ishte një grua 51 vjeçe që në vitin 2016 i ishte
nënshtruar ndërhyrjes kirurgjikale. Ajo së fund-

mi kishte kërkuar ndihmën e mjekëve për një
dhimbje që iu shkaktua gjatë një aksidenti rru-
gor të ndodhur vite më parë. 

Kirurgu nngatërron
veshkën mme ttumor
dhe ee hheq

Të dyja ato shoqëruan
bashkëshortët në ceremon-
inë e 100-vjetorit të luftës së

Parë Botërore. Pavarësisht prej
temperaturave të ulëta në krye-
qytetin francez, Brigitte Macron
dhe Melania Trump zgjodhën kos-

tume elegante dhe taka të larta.

Edhe pse vëmendja e publikut
fokusohet te çfarë thonë Donald
Trump dhe Emmanuel Macron, për
zonjat e para sytë janë përqendru-
ar tek ajo çfarë kanë veshur. E në
këtë sfidë stilesh në Elize, mes dy
zonjave të para, pakkush mund të
thotë me siguri se kush fitoi.

Brigitte MMacron ddhe
Melania TTrump, ssfidë

stilesh nnë EElize

Cheryl ka konfirmuar
se fytyra e saj ka
ndryshuar, por krejt
kjo ndodhi si rezultat
i të qenit nënë.
Këngëtarja 35-vjeçare
lëshoi videon muziko-
re për këngën e re
'Love Made Me Do It'
pas katër vjetësh, të
premten e kaluar.
Fansat e pyetën për
pamjen e saj, por
Cheryl ka këmbëngu-
lur që fytyra e saj ka
ndryshuar pas lindjes
së djalit të saj Bear.

Cheryl konfirmon
ndryshimin në fytyrë

Nicki Minaj 'gjuan' aktorin
e famshëm drejtpërdrejt

Gjatë ceremonisë së ndarjes së
çmimeve "E! People's Choice
Aqards 2018", Nicki Minaj i

kishte sytë te çmimi, por edhe te
Michael B. Jordan. Derisa u shfaq
në skenë për ta pranuar çmimin si
'artistja femër e vitit 2018', reperja
nuk u vu fare në siklet duke shpalo-
sur planet e mbrëmjes para pub-

likut. Duke falënderuar menaxherin
e saj dhe fansat që e votuan, Minaj
përfundoi fjalimin duke thumbuar
aktorin. "Falënderim i veçantë për
Donatella Versace që e bëri këtë
kostum për mua dhe një falënderim
për Michael B. Jordanin sepse ai do
të ma zhveshë atë sonte", ka thënë
ajo.

Edhe Miley Cyrus ka humbur
shtëpinë e saj nga zjarret në
Kaliforni. Këngëtarja 25-

vjeçare konfirmoi lajmin përmes
rrjetit social "Twitter", në natën e
së dielës. "Të shkatërruar plotësisht
nga zjarri që preki komunitetin tim.
Unë jam një nga ata. Kafshët e mia
dhe dashuria e jetës time janë të

sigurt dhe kjo është e gjitha që ka
rëndësi tani. Shtëpia ime nuk
ekziston më, por kujtimet e ndara
me familjen dhe miqtë qëndrojnë
të forta. Jam mirënjohëse për të
gjitha që kam lënë. Dashuri dhe
mirënjohje për zjarrfikësit dhe
departamentin e policisë në LA",
ka shkruar Miley.

Digjet edhe shtëpia e
Miley Cyrusit pas zjarreve

në Kaliforni

TIRANË, 112 NËNTOR - Trajneri i
Kombëtares së Shqipërisë,
Christian Panucci, ka folur për
refuzimin që i bëri Loret
Sadiku grumbullimit me
Kombëtaren e Shqipërisë.

Tekniku italian mohoi se
Sadiku e ka refuzuar
Shqipërinë, ani pse ka thënë se
bën pjesë në planet e tij për të
ardhmen. "E grumbullova,
pastaj ai më shkroi një mesazh

dhe folëm. Ishte i lumtur për
grumbullimin, por më tha se ka
pasur disa probleme në të
shkuarën dhe më kërkoi kohë,
edhe për faktin se nuk ndihet në
formë të plotë fizike. Nuk më

refuzoi, përkundrazi, ishte
shumë i lumtur, por nuk ishte
në formë të plotë fizike dhe ven-
dosëm të mos vijë për
momentin. Ai bën pjesë në
planet tona", ka thënë Panucci.

Panucci: SSadiku nnuk nna kka rrefuzuar, bbën ppjesë nnë pplanet ttona

Veton ZZYMBERI 

PRISHTINË, 112 NËNTOR -
Përzgjedhësi i Përfaqësueses së
Kosovës në Futboll, Bernard
Challandes, në konferencë para
ndeshjeve me Maltën dhe
Azerbajxhanin, ka thënë se nuk
dëshiron t'u bëjë presion lojtarëve
për të arritur fitore. Trajneri zvicer-
an dëshiron që Kosova të luajë
mirë dhe në këtë mënyre të vijë
edhe deri te rezultati që dëshiron.
"Po dëgjoj se po kërkohet gjith-
monë fitore, por më duhet ta
përsëris edhe një herë se për mua
nuk është gjëja më e rëndësishme
fitorja dhe si trajner nuk mund të
mendoj vetëm për fitoren,
përkatësisht vetëm për rezultatin.
Për mua gjëja më e rëndësishme
është se si të luajmë më mirë, veç-
mas pas ndeshjes që e kemi pasur
kundër Ishujve Faroe. Kjo
nënkupton se presioni ndaj ekipit

nuk është të arrijmë fitore, por
është të luajmë më mirë dhe ashtu
siç kërkoj unë si ekip dhe të kemi
mentalitet më të mirë. Dhe në
këtë formë shpresoj të vijë edhe
rezultati", ka thënë Challandes. 
Kosova është duke pasur rezultate
të mira në Ligën e Kombeve dhe
është afër të kualifikohet në gjys-
mëfinale, por trajneri Challandes
ka thënë se, edhe nëse "Dardanët"
nuk e arrijnë një gjë të tillë, nuk do
të jetë fundi i botës. "Si trajner në 
situatën në të cilën ndodhemi
aktualisht unë duhet të kem
objektiva afatshkurtra dhe për ne
aktualisht është e rëndësishme ta
arrijmë kalimin në 'play-off' të
Ligës së Kombeve. Po ashtu, nuk
do të jetë fundi i botës nëse
Kosova nuk do të kualifikohet. Jam
këtu për ta vazhduar ndërtimin e
një kombëtareje që është në pro-
ces. Kosova është duke e ndërtuar
një shtëpi, Albert Bunjaku e ka
vënë themelin e saj, kurse detyra

ime është të ndërtoj katin e parë.
Normalisht se do të ishte zhgën-
jyese nëse nuk do të kualifiko-
heshim në gjysmëfinale të Ligës së
Kombeve, mirëpo ne duhet të
mendojmë për të ardhmen dhe ta
vazhdojmë procesin e ndërtimit
të ekipit dhe të shohim se çfarë do
të sjellë e ardhmja", ka shtuar
Challandes, i cili ka komentuar
edhe vendimin e ish-kapitenit të
Përfaqësueses U21, Ardian
Ismajlit, që t'i bashkohet
Kombëtares së Shqipërisë. "Në
situata të tilla, nuk është vetëm
lojtari që pyetet e duhet të bindet.
Jemi në Kosovë. Këtu e dini

rëndësinë e familjes. Dhe, ngan-
jëherë, agjenti dhe familja janë e
njëjta gjë. Sepse në shumicën e
rasteve janë familjarët që janë
edhe agjentë të futbollistëve. Por,
në rastin e Ardian Ismajlit nuk kam
folur me familjen apo agjentin e tij.
Ishte presidenti tashmë i ndjerë
Fadil Vokrri që shkoi në Zagreb.
Vokrri më kishte thënë se Ismajli ka
vendosur të luajë për Kosovën. Në
filozofinë time të punës është një
parim që ne gjithmonë duhet ta
mendojmë, duhet të ndihemi
gjithmonë krenarë që jemi pjesë e
Kosovës", ka deklaruar trajneri
zviceran. 

Mungon CCelina, fftohet
Demhasaj 

Në grumbullimin e përfaqësueses
së Kosovës do të mungojë Bersant
Celina për shkak të lëndimit, kurse
në vend të tij është ftuar Shkëlqim
Demhasaj. "Celina ka problem
pasi është lënduar në ndeshjen e së
shtunës dhe sapo e kemi marrë
raportin mjekësor të klubit të tij
dhe është e qartë se ai nuk do të
mund të luajë", ka thënë ai. 
Tekniku zviceran bëri me dije se
pjesë e Kosovës do të jenë edhe
Vojvoda, Kololli, Shala dhe
Zhegrova. Ndërsa Demhasaj do t'i
bashkohet përfaqësues sot (e
martë).

Challandesi: Moskualifikimi është dështim,
por jo fundi i botës

Kosova është në rrugë të mirë të kualifikohet në
gjysmëfinale të Ligës së Kombeve, por trajneri
Bernard Challandes vlerëson se do të ishte
zhgënjim moskualifikimi, por jo edhe fundi i
botës. "Dardanët" më 17 nëntor përballen me
Maltën, kurse më 20 nëntor e presin
Azerbajxhanin në stadiumin "Fadil Vokrri" 

Feronikeli
bën detyrën

ndaj
Ferizajt 

DRENAS, 112 NËNTOR - Ka përfun-
duar ndeshja e fundit e xhiros
së 15-të në IPKO Superligën e
Kosovës në Futboll në mes të
Feronikelit dhe Ferizajt. Kjo
ndeshje është zhvilluar në 
stadiumin "Rexhep Rexhepi"
në Drenas. Fituese doli
skuadra vendëse me rezultat
2-0. Sulmuesi Kastriot Rexha
dhe Artur Magani shënuan
golat e fitores në pjesën e parë
të ndeshjes. Pas kësaj xhiroje
Feronikeli vazhdon të jetë i
dyti me 35 pikë, kurse Ferizaj
renditet në pozitën e 
parafundit me 14 pikë. 

PRISHTINË, 112 NËNTOR - Ministri
i Kulturës, Rinisë dhe Sportit,
Kujtim Gashi, ka pritur sot në
takim përfaqësuesit e Klubit të
Basketbollit Z-Mobile
Prishtina, pas suksesit historik
të arritur për kualifikimin në
mesin e 16 ekipeve më të mira
në FIBA Europe Cup. 
"Bardhekaltrit" nga Prishtina
kanë zhvilluar një ndeshje të
shkëlqyer në Lituani, për ta
shënuar fitoren e tretë në kuadër të
Grupit E, triumf që kanë siguruar
kryeqytetasit për herë të parë në
histori të klubit, kalimin në fazën e
dytë grupore në garën kryesore
evropiane. Ministri Gashi i ka uruar
basketbollistët dhe drejtuesit e klu-
bit për suksesin e arritur. Ai vlerësoi

se me angazhim dhe vullnet mund
të arrihet deri te suksesi.  "Si min-
istër dhe si ministri do të jemi
bashkë me ju dhe do t'ju mbështes-
im në maksimum. Jemi në finaliz-
im të ligjeve që do ta stimulojnë
edhe më tej përkrahjen e sportit. Ju
inkurajoj t'i shfrytëzoni këto për-
parësi ligjore", ka thënë Gashi, i cili
ka kërkuar nga basketbollistët dhe

përfaqësuesit e klubit që në
përfaqësimet ndërkom-
bëtare ta japin maksimu-
min dhe ta prezantojnë
Kosovën sa më me dinjitet.
Ai u premtoi mbështetjen e
plotë të MKRS-së edhe në
të ardhmen. 
Ndërkaq basketbollistët
dhe drejtuesit e Klubit Z-

Mobile Prishtina e falënderuan
ministrin Gashi për mikpritjen,
urimin dhe gatishmërinë e treguar
për ta mbështetur klubin e tyre. Ata
premtuan se në garat ndërkom-
bëtare që do të marrin pjesë do të
përfaqësojnë në mënyrën sa më të
mirë të mundshme jo vetëm klubin
dhe qytetin e tyre, por edhe
Kosovën.

Sonte ppërballen 
Prishtina - SSteaua 

Sonte (e martë) nga ora 19:00 në
Palestrën e Pallatit të Rinisë dhe
Sporteve në Prishtinë, Z Mobile
Prishtina është nikoqire e Steaua
Bucurestit nga Rumania në kuadër
të Grupit E të FIBA Europe Cup. Në
ballafaqimin ndërmjet këtyre dy
skuadrave të luajtura më 24 tetor në
Bukuresht, fitore patën shënuar
bardhekaltrit me shifrat 87:81. Z
Mobile Prishtina tashmë e ka sigu-
ruar kualifikimin tutje në FIBA
Europe Cup, duke zënë vend në
mesin e 16 skuadrave që do t'i
vazhdojnë garat në këtë kompeti-
cion.

Gashi, Prishtinës: Angazhohu maksimalisht në garat ndërkombëtare

Paris, 12 nëntor - Mbrojtësi i
PSG-së, Dani Alves, ka folur për
"Telegraph", duke theksuar
dëshirën e tij për të mos e mbyl-
lur karrierën pa luajtur në Angli.

"Ideja e mbylljes së karrierës pa
luajtur në Premierë Ligë nuk
është e mundur. Në Angli luhet
futbolli më i pabesueshëm në
botë. Mbi të gjitha, për respek-

tin që tifozët kanë për ne futbol-
listët, pastaj për pasionin dhe
intensitetin në fushë. Do të ishte
e përkryer ta kisha mundësinë
për të luajtur në kampionatin

anglez. Do të ndodhë në një
mënyrë, ose në një tjetër", ka
thënë Alves, i cili ka luajtur edhe
për Sevillën, Barcelonën dhe
Juventusin.

Alvesi: NNuk ppensionohem ppa lluajtur nnë PPremierë LLigë

Hazardi: Jam i lumtur te Chelsea 
Eden Hazardi ka thënë se është i lumtur në Chelsea
pavarësisht prej thashethemeve për një largim të 
mundshëm të tij. Ylli belg gjatë verës kishte dhënë shenja
se e ardhmja e tij mund të jetë larg "Stamford Bridge".
"Për shtatë vjetët e fundit me Chelsean e kam shijuar çdo
çast. Kur jam në fushë tentoj ta kënaqi vetën, pastaj tifozët
që janë duke e shikuar ndeshjen. Për momentin ne jemi
duke bërë një punë të mirë. Kështu që jam i lumtur
momentalisht", ka thënë Hazardi.

Henry: PSG-ja ka më shumë
kualitet 
PSG-ja e mposhti Monacon me rezultat 4-0, ndërsa
Thierry Henry ka thënë se kishte dallime në kualitet.
"Ishte një diferencë mes kualitetit. Në fillimi gjërat filluan
keq, pasi pësuam dy gola të shpejtë, ndërsa në fund ishte
fitore e lehtë për PSG-n. Nuk kishte reagim nga ne, edhe
pse lojtarët nuk e humbën fokusin. Me të gjitha lëndimet
që kemi, ne arritëm të krijonim shanse ndaj PSG-së", ka
thënë Henry. 

Leno, pasardhës i Neuerit në
Bayern 
Bayern Munchen mendon seriozisht për pasuesin e
Manuel Neuerit për sezonin e ardhshëm. Drejtuesit
"bavarez" janë të bindur se ka ardhur koha për rinovimin
e portës dhe sytë e tyre janë përqendruar te Bernd Leno,
të cilin duan ta rikthejnë në Bundesligë verën e ardhshme.
"Gardiani" gjerman u ble për 25 milionë euro këtë vit nga
Arsenali dhe do të jetë shumë e vështirë që të privohet
nga ish-lojtari i Bayer Leverkusenit, por "bavarezët" janë
të bindur se vetëm një lojtar që e njeh mirë kampionatin
mund ta pasojë Neuerin dhe Leno është i përzgjedhuri.

Juventusi, rekord historik në
Serinë A
Ky Juventus sivjet është i frikshëm dhe sigurisht se nuk
është çudi edhe hapi i saj në kampionat madje, sikur të
mos ishte për atë barazim me Genoan, një aksident 
rrugor do të ishte me pikë të plota ende. Gjithsesi, pas 12
javësh në kampionat, "Zonja e Vjetër" ka arritur të grum-
bullojë 34 pikë, një rekord absolut jo vetëm për historinë e
klubit bardhezi, por edhe të historisë së Serisë A. Askush
deri tash nuk ka arritur të bënte më mirë sesa kaq.
Skuadra e Masimiliano Allegrit arrin ta thyejë kështu 
rekordin e vendosur nga Roma (sezoni 2013-2014) dhe
Napoli (2017-2018) më parë, të cilat kishin arritur të
shkonin deri 31 pikë. Kjo është një tjetër arritje që tregon
forcën e Juventusit, por edhe dominimin e Ronaldos me
shokë, që vazhdojnë të mos njohin rivalë për momentin.

Autobusi në humnerë, vdesin
shtatë futbollistë të rinj
Një aksident i rëndë ka ndodhur në Peru, ku kanë 
humbur jetën 8 futbollistë të rinj. Një autobus që
transportonte një ekip futbolli gjimnazi është rrëzuar në
një luginë të thellë 30 metra, pranë Rondon. Në autobus
kanë qenë 18 të rinj, ndërsa tetë prej tyre, përfshirë edhe
shoferin, kanë humbur jetën. Dhjetë të tjerët janë shtruar
në spital dhe po luftojnë me jetën. Të shtatë djemtë e
vdekur janë të moshës 13-14 vjeç, ndërsa ministrja e
Shëndetësisë e Perusë, Silvia Pesah, ka folur për tragjedinë
e ndodhur: "Fëmijët janë njohur nga familjarët e tyre",
duke mos fshehur trishtimin dhe hidhërimin e saj.
Shkaqet e aksidentit mbeten të panjohura, por besohet se
shirat e shumtë kanë ndikuar në rrëshqitjen e dheut, çfarë
ka çuar në daljen e autobusit nga rruga.

SHKURT 

LIVERPOOL, 112 NËNTOR - Ylli i
Liverpoolit, Virgil Van Dijk, e ka
lavdëruar bashkëlojtarin e tij me
origjinë shqiptare, Xherdan
Shaqirin, për paraqitjet e këtij të
fundit, duke thënë se ata janë të
lumtur që e kanë shqiptarin në
skuadër pasi ai ia ka shtuar cilësitë.
Shaqiri e mori vëmendjen e
medieve pas ndeshjes mes
Liverpoolit dhe Fulhamit, që u
zhvillua në "Anfield" dhe përfun-
doi me rezultat 2-0 për vendësit.
Shaqiri e shënoi golin e dytë të
ndeshjes me një volej nga brenda
zonës së portierit. Mesfushori i
Kombëtares së Zvicrës u transferua
në Liverpool gjatë afatit kalimtar të
verës nga Stoke City për 13.5 mil-
ionë euro, pasi që ish-klubi i tij ra
nga Premierliga në Championship,
nivelin e dytë të futbollit në Angli.
Ndikimi i Shaqirit në "Anfield"
është duke u rritur dalëngadalë.
Kur u zëvendësua nga James
Milner në minutën e 81-të të
ndeshjes së djeshme, të gjithë
tifozët u ngrehën në këmbë dhe e
duartrokitën atë për shkak të
paraqitjes së tij. "Ai është duke lua-
jtur mirë dhe po punon shumë, si e
gjitha pjesa tjetër e skuadrës. Kur
atij po i ofrohet mundësia për të

luajtur, ai po e bën këtë gjë mjaft
mirë. Ai arriti të shënojë, por ka
qenë shumë i rëndësishëm në të
gjitha ndeshjet e fundit dhe kjo
është një gjë e mirë për ne", ka
thënë Van Dijk. "Edhe lojtarët e
tjerë janë të mirë në gjuajtje të lira.

Por, Shaqiri është një lojtar me
cilësi të ndryshme dhe ai është
gjithmonë shumë i rrezikshëm me
këmbën e tij të majtë. Ai është
duke luajtur shumë mirë dhe ne
jemi të lumtur që e kemi", ka
deklaruar mbrojtësi holandez.

Van Dijk: Shaqiri e bëri
Liverpoolin më të fuqishëm

LOS ANGELES, 112 NËNTOR - Fitorja e
shtatë sezonale për Lakersin, që
mundi në sekondat e fundit
Atlantën me rezultatin 107-106,
ndeshje me rivalitet dhe emocione
deri në fund. Një zhytje e LeBronit
15 sekonda nga fundi i dha fitoren
ekipit kalifornian, me "King
James", që realizoi 26 pikë, ndërsa
për miqtë nuk mjaftuan 23 pikët e
Princes dhe 21 të Bazemores për ta
evituar humbjen. Vendimtar edhe
Chandleri, që bëri një ndalje fan-
tastike në sekondën e fundit.
Humbet Bostoni, që u mund 100-
94 nga Portlandi, ndeshje e domin-
uar nga vendësit, që në fund
rrezikuan shumë. Lillardi me 19
pikë e 12 asistime ishte lider për
Portlandin, duke i bërë të pavlef-
shme 27 pikët e Tatumit për
Celticsin. Skuadra e Houstonit
mundi 115-103 Indianan, sfidë e
dominuar nga basketbollistët tek-
sanë, që korrën suksesin e pestë
sezonal. Më i miri në fushë ishte
Hardeni me 40 pikë, mbështetur
edhe nga Paul me 26. Vijon sezoni i

mirë i Milwaukees, që mundi 121-
114 Denverin, duke siguruar
fitoren e 10 në kampionat. Të pestë
titullarët e Bucksit realizuan mbi
10 pikë, madje 4 prej tyre arritën
kuotën e 20 pikëve (Lopez 28).
Ekipi i Charlotte, falë 24 pikëve të
Walkerit dhe Parkerit, mundi 113-
103 Detroitin jashtë fushës, ndërsa
Orlando triumfoi 115-89 ndaj New
Yorkut falë 17 pikëve të Knoxit. 

Lakersat në sekondat e 
fundit e mposhtën Atlantën

REZULTATET 

Detroit - Charlotte 103-113

Houston - Indiana 115-103

New York - Orlando 89-115

Denver - Milwaukee 114-121

Portland - Boston 100-94

Lakers - Atlanta 107-106

OFERTË PËR SHITJE TË SHTËPISË

Shitet shtëpia dykatëshe, me sipërfaqe prej 218 m2, dhe
trualli me sipërfaqe prej 410 m2. 
Shtëpia gjendet në Prishtinë, në lagjen "Aktash I", rr.
"Ferhat Draga"  nr. 1.
Procedura e transaksionit nga shitësi te blerësi bëhet pas
nënshkrimit të kontratës së shitblerjes dhe pagesës së
çmimit të kontraktuar, pastaj paluejtshmëria e 
përshkruar më lart kalon te blerësi.
Çmimi sipas marrëveshjes.

Informata më të hollësishme 
mund të merren në numrin e telefonit 

001-347-331-8305 në Nju Jork, kurse në Prishtinë
në celularin 044-166-580.

DOLI NNË SSHITJE 
LIBRI EEKSKLUZIV II AAUTORIT FFATON MMEHMETAJ,
"VEPRIMTARIA EE SSHËRBIMEVE SSEKRETE RRUSE

NË SSHTETET EE BBALLKANIT"

Libri mmë ii rri ii sstudiuesit ddhe nnjohësit ttë mmirë ttë ççështjeve ttë
sigurisë ddhe mmarrëdhënieve nndërkombëtare, FFaton MMehmetaj,

"Veprimtaria ee sshërbimeve ssekrete rruse nnë sshtetet ee BBallkanit",
sjellë ttë ddhëna ddhe ddëshmi ttronditëse mmbi sshtrirjen ddhe

veprimtarinë ee sshërbimeve ssekrete rruse nnë BBallkan. 
- SSi ttentuan sshërbimet rruse tta ddestabilizojnë KKosovën? 
- SSi ttentuan ggrusht sshtetin nnë MMal ttë ZZi, nnë SShqipëri ee

Maqedoni? 
- CCilat jjanë sshërbimet rruse qqë ooperojnë nnë BBallkan? 

- CCilat jjanë fformat ddhe mmetodat ee sshërbimeve ssekrete rruse ppër
të ddestabilizuar rrajonin? 

- CCila ëështë sstrategjia ee ttyre ooperuese? 
- SSi nndikuan kkëto sshërbime nnëpërmjet mmedieve, ppolitikës,

ekonomisë, ttë ffuqizojnë ppolitikanë ddhe sstruktura ppolitike ppër tt'i
pozicionuar nnë sstrukturat mmë ttë llarta ttë sshteteve ttë rrajonit ppër

të mmbrojtur iinteresat ppro-rruse? 
Përgjigjet nnë kkëto ppyetje ddhe nnë sshumë ee sshumë ppyetje ttë ttjera ii

gjeni nnë llibrin eekskluziv ""VEPRIMTARIA EE SSHËRBIMEVE
SEKRETE RRUSE NNË SSHTETET EE BBALLKANIT", nnjë sstudim
hulumtues, ii aautorit FFaton MMehmetaj, ii ppari ii kkëtij llloji ddhe
njëherësh nndër llibrat mmë ttë kkërkuar nnga llexuesit, kku nnxirret

lakuriq vveprimtaria ddestabilizuese ee sshërbimeve rruse nnë rrajon. 
Libri ppërmban 2214 ffaqe ddhe ëështë bbotim ii ppërbashkët ii

Institutit ppër SStudime GGjeopolitike ddhe SSiguri ((ISGJS) ddhe
Gazetës ssë PPërditshme SShqiptare ""EPOKA EE RRE", nnë PPrishtinë.

DPT  Qebaptorja "Te Bajrami" shpall të pavlefsh-
men numrin e biznesit: 71188280.

Gani Cengaj shpall te pavlefshme dëftesat dhe
diplomën SHMM "Luciano Motroni" Prizren.

Bashkëpronarja Vesna Grujic shet pjesën e vetë
ideale në parcelën kadastrale P-70202018-00001K-0
Zona Kadastrale Gojbule Komuna e Zveçanit. Ftohen
bashkëpronaret që nëse janë të interesuar për blerje
të kësaj prone të lajmërohen te i autorizuari i saj Savic
Dimitrije nga Zveçani.

Urgjentisht kërkoj banesë me qira për një çift ne
Fushe Kosove. Banesa duhet te ketë një dhome
gjumi dhomë dite me kuzhine te jete e mobiluar,
çmimi: 150-200 euro. Tel 044-741-155

Epet lokali me qira në rrugën "B" me sipërfaqe
prej 214 m2. Lokali është i përshtatshëm për çfarë
do lloj veprimtarie. Informatat në tel: 045-660-118.

Urgjentisht kërkoj banesë me qira ne Prishtine,
për një qift me një fëmijë. Banesa duhet te ketë 1
dhome gjumi dhomë dite me kuzhine. Po ashtu të
jetë e mobiluar si dhe të jetë afatgjatë. Çmimi 200
euro. Tel: 044-741-155

Shes Truallin në Pejë, për ndërtim lagja Dardania,
trualli frekuenton në dy rrugë çmimi sipas marrëveshjes
numri kontaktues 044-278-417.

Shes Truallin në Pejë, për ndërtim lagja Dardania,
trualli frekuenton në dy rrugë çmimi sipas 
marrëveshjes numri kontaktues 044-278-417.

Lëshoj me qira banesën tri dhomëshe në Bregun
e Diellit, mbrapa konvikteve të studentëve, kati VI- lifti
funksional, e rinovuar komplet me të gjitha ele-
mentet, e mobiluar, ka nxehje qendrore. Banesa
lëshohet vetëm për familjar, për banesë duhet të
lehet  edhe depozitë prej një qeraje. Çmimi 350
euro, tel: 049-400-958

Agjencia për patundshmëri "SAZANI", kërkon
për blerje dhe lëshojmë me qira: banesa,
shtëpi, lokale, troje dhe toka. Ndërmjetësojmë
me korrektësi si dhe shesim disa sosh. Numri
kontaktues: 044-207-474.

Shes shtëpinë në rrugën "Haxhi Zeka" afër
Shkollës Teknike në Prishtinë. Çmimi sipas 
marrëveshjes. Tel: 049-909-641.

Lëshoj banesë me qira në lagjen "Ulpiana" afër
AAK-së në Prishtinë. Për informata më të 
hollësishme lajmërohuni në këtë numër të 
telefonit: 044-162-783

Kimete Lanaj B.I. kërkon një punëkryes për
ndërtimin e serrës me sipërfaqe prej 40 ari, me
material të zinguar. Oferta zgjat 5 ditë nga dita e
shpalljes në gazetë. Kontakti: 044-528-353.

Lëshoj banesën me qira ne lagjen Bregu i
Diellit 2 te banesat e bardha, afër Shkollës Iliria
banesa është dy dhomshe e mobiluar komplet,
për info lajmërohuni në tel: 044/262-940 dhe
049/ 737-867.

>> SHPALLJE TË VOGLA <<

Lëshoj shtëpinë me qira, e cila gjendet në lagjen e
"Universiteti" përball rrugës B dhe përball marketit

Viva Fresh Store. Shtëopia është 100 metra katror dhe
e mobiluar. Është e përshtatshme për zyre dhe banim.

Numri kontaktues 049-574-169.

